
ANƆ TSITRE ƉE GBAGBAƑE

 Akpe nawò, Nɔviŋutsu Neville. Mina miaganɔ tsitre hena ɣeyiɣi
via ɖe azɔ, le esime míabɔbɔ ta hena gbedodoɖa. Mina míade

míaƒe tawo to. Eye ne babia tɔxɛ aɖe li la, miana wòanyae to miaƒe
asiwo kɔkɔ ɖe dzi ɖeɖe ko me. Azɔ mile nusiwo nye miaƒe hiãhiã la
ɖe mia ƒe dzi me, eye miabia Fofo Dziƒoʋitɔ be Wòana woava me.
2 Mía Fofo Dziƒoʋitɔ, míeva Gbɔwò azɔ le Aƒetɔ Yesu Ŋkɔ me.
Míeva, hele exɔm se bena nusiwo dim míele la gbedodoɖa me míana
woanya wo le, eye ne míexɔe se be míexɔ nusiwo míebia la, ava eme.
Azɔ ŋugbedodo sia nye nyateƒe ale gbegbe. Ƒe siawo katã la, míekpɔ
alesi Wodoe kpɔ eye míenya be nyateƒe Ye. Míedi be míada akpe na
Wò, gbã, ɖe míaƒe agbewo takpɔkpɔ, kple mɔɖeɖe na mí be míegatrɔ
va afisia ake, ɖedu, esi míeƒoƒu ɖe Aƒetɔ ƒe ƒuƒoƒo me le afisia la ta.
3 Míeda akpe na Wò ɖe hamea kple eƒe kplɔla ta, eye ɖe Nyateƒe
dzeani si dzi wotui ɖo eye wòle tsitre na la ta. Míeda akpe na Wò ɖe
amesiame si le Mawume Nyinɔnɔ sia me la ta. Eye míebia be Nakpɔ
nublanui na mí, egbe sia, eye nana nugɔmesese si hiã mí la mí, ale
be míate ŋu anye subɔla zazẽwo na Wò ɖedzi wu. Enye míaƒe dzi ƒe
didi be míasubɔ Wò kple bubu eye kpakple dzi ɖianukware, eye bene
Nàte ŋu aɖe nyuitɔ kekeake atso míaƒe agbewo me. Ŋkeke ɖesiaɖe
la, na be míaƒe azɔli nanɔ nenema ale be Nàkpɔ ŋudzedze nyuie le
nusiwo míewɔ na ŋkeke ma ŋu.
4 Azɔ míedo gbe ɖa ɖe dɔlélawo kple hiãtɔwo katã ta, egbe,
amesiwoe le Mawume Nyinɔnɔ sia me le afisia, kple anyinɔnɔ si le Wò
kɔkɔeƒewo le afisiafi kpe xexeame ɖo, bena Yehowa gã la nava le Eƒe
ŋusẽ me ahayɔ dɔ dɔlélawo kple fukpelawo. Xɔ ŋutikɔkɔe na Wò Ŋkɔ
gã la! Yra adzamenya ɖesiaɖe si le dzi me, ŋdi sia, kuɖe gbedodoɖa
biabia mawo ŋu. Míedo gbe ɖa, azɔ, esime Wò ŋku kpɔ dzi ɖesiaɖe
ƒe gogloeƒe hekpɔ nusi fiam wole esime wokɔ asi ɖe dzi, eye nana
woƒe didi wo. Eye yra mí esime míele edzi yim le subɔ Wòm. Ke ne
míedzo le xɔa me ŋdi sia heyi mía ƒewo me la, na míate ŋu agblɔ
abe amesiwo gbɔ tso Emmaus la bena, “Ɖe míaƒe dziwo melé dzo le
míaƒe dɔme esime Wònɔ nu ƒom na mí le mɔa dzi o ɖe?” Míebia esia
le Yesu Ŋkɔa me. Amen.

Miate ŋu anɔ anyi.
5 Medi be magblɔ be enyo, ŋdi sia, be megale afisia ake le amewo
ƒe ƒuƒoƒo sia me, le Aƒetɔ la Ŋku me. Eye ewɔ ɣleti ʋeea ɖewo tso
esi megbɔ. Eye Kwasiɖagbe si va yi la meɖoe be mava mia gbɔ, gake
me—mesusui be menye Aƒetɔ ƒe lɔlɔñu o. Le goa ɖe me la, balia me

le afisia menyo nam le lãmesẽ gome o. Esi meva ɖo bali sia me eteƒe
medidi o la, ya si le afisia la ho dɔ nam, eye nutsetsewo do ɖe ŋuti
katã nam. Ke mesusu be nutsetseawo ge ɖe dɔme nam, eye medze
dɔ ŋutɔ, me…vuvɔ nɔ wɔyem, menɔ ƒoƒom, nye glã nɔ kpekpem.
Eye ɖeko nyemete ŋu va o, togbɔ be mefɔ̃ hedze agbagba tee kpɔ
be mawɔe hafi. Eye me—menya bena me—mele…Balia menyo le
lãmesẽ gome kura o, ke menyo na lãme o eye—eye medze nam be
manɔ agbe le eme o.
6 Azɔ míedi be míana nyatakaka be, míewɔ ɣeyiɣi nyuiwo ŋudɔ le
subɔsubɔwo me na Aƒetɔ, le dukɔ katã ƒe teƒe vovovowo afisi Aƒetɔ la
yɔ mí be míawɔ subɔsubɔdɔ le. Ke ŋdi sia la nyemekpɔ mɔ be maƒo
nu le nu gobii aɖeke ŋu o, ke hã Nɔviŋutsu Neville di ŋutɔ tso gbɔnye
be—be magblɔ nane esi wòzu be mele afisia kple amewo ta. Ale me…
Ewɔame kokoko le go ma me, abe alesi mí katã míenya Nɔviŋutsu
Neville ene. Ke míelɔña Nɔviŋutsu Neville. Azɔ, ŋkeke aɖeke meli si
nyemebu eya kple srɔã kple ƒomea, kple eviawo ŋu, hedogbe ɖa ɖe
wo ta o. Mawu nana ŋusẽe be wòazɔ yi ŋgɔ, ayi dɔ la dzi! Abe alesi
míenyae ene la, míaƒe gamea le yiyim. Míele tetem ŋutɔ ɖe-…ɖe tsɔ
si gbɔna ŋu, ale be egbe ƒe fiẽwɔɣi Kekeli la. Eye me…
7 Míaƒe ƒome la dzo yi Ɣetoɖoƒe. Mí katã míefɔ̃ nyuie. Eye mekpɔ
lãme ɖedzi nye kpekpeme de pɔŋ wuieve, ke tso esi metrɔ gbɔ la
meɖiɖi kpɔtɔ ewo sinu. Ke Billy Paul ya kpɔ lãme ɖedzi eƒe kpekpeme
de pɔŋ wuienyi. Eye Rebekah kple Sarah kple Joseph, wo katã
wokpɔ lãme nyuie. Tsã ya ɖe, srɔñye ya mekpɔ lãme o. Eyata—
eyata nyemakatsɛ agblɔ numa le afisia o, minyae, elabena mele aƒeme
yi ge le ɣeyiɣi ʋeea ɖe megbe tsã. Eyata míe…Gake míewɔ ɣe—
ɣeyiɣi dzeaniwo, dzeaniwo ŋudɔ, eye míekpɔ ŋudzedze le eŋu ale
gbegbe. Míe…
8 Ewɔ abe menyo o, mesusui nenema, be matrɔ gbɔ, gake nu dzeani
ɖeka li, nu gã eve si wote mí, ale be teƒe bubu aɖeke meli si ate ŋu
aɖɔli eteƒe o. Ɖeka enye, mía xɔl̃ɔ̃ siwo le afii, kpakple hame la. Meka
afisi míeyi o la, míekpɔa xɔl̃ɔw̃o, eye míeda akpe ɖe mía xɔl̃ɔw̃o ta.
Gake nane kuɖe xɔl̃ɔ̃ kemeawo ya ŋu amesiwo lé ɖe ŋuwò le klitsotɔ
kple falɛtɔ siaa me, ale be mɔnua ɖeke meli be naɖɔli xɔl̃ɔ̃ siawo kple
bubu o. Meka nuka ke xɔl̃ɔ̃ bubu ate ŋu anye na wò o la, mɔnua ɖeke
meli be nate ŋu aɖɔli xɔl̃ɔ̃ ma tɔgbe o. Ɖeko etra ɖokuiwò ɖe wo me,
miezu ɖeka. Eye mí katã, ƒoƒu la, míele mɔ kpɔm na Aƒetɔ la ƒe Vava,
esi ŋkekewo le edzi yim. Eye ewɔ abe enye nu sesẽ be wòate ŋu asusu
be nàte ŋui…Womate ŋu amã mia dome o.
9 Esia va nye susu me kuɖe Ŋɔŋlɔa ɖe si mexɔe se be Paulo ŋlɔ la
ŋuti, eye wògblɔ le Korintotɔwo me, bena, “Naneke meli le fifi me,
naneke le etsɔ si gbɔna me, eye ŋusẽa ɖeke o, eɖanye amamanɔnɔ,

dɔwuame, ŋɔdzidodo alo nuwɔwɔ si li fifi me, eɖanye agbe, alo ku,
si ate ŋu amã mi ɖa tso Mawu ƒe lɔlɔ̃ si le Yesu Kristo me la gbɔ o.”
Aleke gɔ̃ ku ŋutɔ hã mate ŋu amã mía dome o mahã, elabena míewɔ
ɖeka le dzi me, le hadede dzeani sia me le Mawu ƒe Nya ŋu. Eye ku
ŋutɔ gɔ̃ hã mamã mía dome o. Míawɔ ɖeka le nu dzeani Mavɔmavɔwo
me, hena ɣeyiɣiwo kple ŋɔliwo katã.
10 Eye ale ɖeviawo…Le ŋdi me la, míeyina sɔleme, tsã ya ɖe. Gake
afiasiafi si nàyi la, nusia meli le…Meganye agbadɔ sue la si le kɔna
mee o. Ke nane kuɖe esia ŋu, e—enɔ dzroyem be mase sɔlemega sue
xoxoe ma eye me…si nɔa ɖiɖim le xɔa tame afima, ŋdi me. Ke mesusu
be esia megale ɖiɖim fifia o, elabena womeda tsutsuẽƒe ɖe eƒe tame
haɖe o, na sɔlemega la o.
11 Ke la be míagava kpe le Eighth kple Penn Mɔ nu la, afisi ke le ƒe
blaetɔ̃ vɔ atɔã ɖewo va yi me la, si medze klo ɖe afisia le ba me, be
matui nye hame gbãtɔ, kple alesi Aƒetɔ Yesu wɔ dɔ kplim le numa me.
Ke egbe la ele tsitre ɖe afisia abe gbedoxɔ suea ɖe ene. Ke xɔtukpe
kple anyibae, ele tsitre abe gbedoxɔ ene. Gake le nye dzi me ɖaa ke
la, enye gbedoxɔ aɖe si anɔ anyi eteƒe nadidi zi alesi mate ŋu aɖo
ŋkui ko. Enye…
12 Ke nusie wɔna hame la menye xɔtutue o, amesiwo va ƒoaƒu ɖe te
be wosubɔ Mawu lae. Míekpɔa ŋudzedze le nusiawo ŋu.
13 Ke azɔ mesusu be, ɖewohĩ esi wònye be míaƒe game la su vɔ, kloe
la, eye—eye game sɔgbɔ mekpɔtɔ na mí o ta la, ewɔ abe ɖeko maka
nya ta na mi le nu nusiwo va dzɔ la ŋuti. Eye emegbe la mele nyaƒoka
aɖewo wɔ ge esime megale afisia, elabena medo ŋugbe na mi katã,
mikpɔea, bena gbedeasi yeye ɖesiaɖe, sinye nyaƒoka dzi gbedeasi la,
atso le nyagblɔkpe sia dzi gbã. Afisiae wowɔna nyaƒokawo katã le,
menye le egodo afima o. Azɔ, Nɔviŋutsu Jim kple mamleawo yina
ɖadzrana nyaƒokawo le takpekpea me, kple bubuawo, gake ema la
enye nane kokoko si do go tso afisia gbã. Mikpɔea? Mitrɔ dii le
afisiafi, míakpɔe. Eyae nye ŋugbedodo la na mi, ke ayi edzi nenema
vaseɖe esime Aƒetɔ Mawu natrɔe.
14 Eye mesusu azɔ be míaƒe nyaƒoka, ƒlelawo, siwo le xexeame
godoo la, Gbedeasi aɖe si do go tso afisia la, kpea xexea katã ɖo.
Mikpɔea? Le avetsuwo me egodo kple afisiafi, Eyina to nyaƒoka ƒe
nuléle me. Eye eyina na trɔs̃ubɔlawo kple bubuawo, le gbe vovovo
geɖe, geɖewo siwo me woɖe Egɔme ɖo. Eyata medi be, le esime
megale afisia la, ne Aƒetɔ lɔ̃ la, be mawɔ nyaƒoka yeye aɖewo. Eye
ɖewohĩ, ne kplɔla meɖo naneke si le dzo lém le eƒe dzi me na fiẽ sia
o la, ã enyo, adzrom be mawɔ nyaƒoka aɖe fiẽ sia.

15 Eye emegbe meyina ɖe Arkansas etsɔ, eye, alo Braɖagbe, boŋue,
Braɖagbe ŋdi, be mana kpepekpeɖeŋu le Kristotɔwo ƒe Nɔviwɔwɔ le
Xexeame katã ƒe takpekpegã sue aɖe me. Mesusu be…Alo ɖewohĩ
nyemeyɔe nyuie o. Enye nane si ka Dukɔ sia me Kristotɔwo ƒe
Nɔviwɔwɔ. Nyemenya tututu o. Taflatse. Ema nyrã ŋutɔ, alo oa?
[Nɔviŋutsu aɖe gblɔ be, “Kristotɔwo ƒe Nɔviwɔwɔ Habɔbɔ.”—Tala.]
Akpe nawò, amegã. Kristotɔwo ƒe Nɔviwɔwɔ Habɔbɔ. Ke ele nam be
maxɔe ɖo nuwuwu, tso egbe Kawsiɖagbe, keke ɖo nuwuwu. Gake
meɖe egbe le eme na agbadɔ la, be manɔ míagbɔ afisia. Eye emegbe—
emegbe madzo le Fiɖagbe…Emae nye, amegã, enye…Fiɖagbe ye—ye
takpekpe la awu nu le afima. Ke madze agbagba agbɔ le Memleɖagbe
zã me, be mate ŋu anɔ afisia le Kawsiɖagbe ŋdi, ne Aƒetɔ la lɔ.̃
Magawɔ nyaƒoka bubu. Eye ɖewohĩ ɣeaɖewoɣi, ne míele yiyim la,
madi be mawɔ nyaƒoka ʋeea ɖewo hafi míadzo.
16 Ke la mele abla ɖem vavã na Baton Rouge, Louisiana yiyi, le
takpekpegã ma me. Eye ekem—eye ekem matrɔ agbɔ. Eye ekem ele
nam be mayi, godogodo, ɖe Anchorage. Mikpɔea? Eye—eye atso
le Fairbanks ayi Anchorage, hena Kristotɔ Nyanyuie Bliboa ƒe Asi
Tsalawo, ƒe nutome kpekpewo wɔwɔ. Eye emegbe matrɔ gbɔ. Eye ne
Aƒetɔ lɔ̃ la, ayi ɖe Chicago le kwasiɖa susɔe me le Siamlɔm me.
17 Eye ale mesusu, le ga ma me lɔƒo la, maɖe abla akplɔ ɖeviawo ayi
Arizona ake be woanɔ…be made wo suku le afima. Elabena, Charlie,
ele be manɔ afisia le Dasiamime wuiatɔl̃ia lɔƒo. Eyata me—medi be
matrɔ gbɔ le ga ma me, ne Aƒetɔ la lɔ,̃ va míagbɔ Kentucky. Amesiame
le nu kom, ɖewohĩ ameyeyewo mase esia gɔme o. Eye ɖeƒomevie
la mekpɔ mɔ be esia nagave to be megblɔe le nyagblɔkpea dzi o,
gake la ɣemaɣie kadzidɔe ƒe adedaɣi dzea egɔme. Eyata, Mama Cox,
mekuɖe ema ŋu, miele èkpɔma, ale na kwasiɖa evea ɖewo le afima
hena nye mɔkeke.
18 Azɔ mexɔ edzi se be…Nane le afisia si Billy ŋlɔ nam, dzesidede
suea ɖewo. Eye wo ƒe ɖeka gblɔ bena, “Papa, Nɔviŋutsu Neville di be
yeanya be ɖe nàte ŋu akɔ ɖevi eve ŋu mahã.” Kakaɖezitɔe, esia anyo
ŋutɔ. Eye, ɛ,̃ míeɖo—ɖeviwoŋukɔkɔ subɔsubɔ si ke…Anyo be míawɔe
le fifi me. Ekema mesusu be míatsɔ minuti blaene vɔ atɔ̃ siwo akplɔe
ɖo la, alo nane nenema, aƒo nu kpuie tso nusiwo le eme vam la ƒe
ɖewo ŋuti.
19 Azɔ, ame geɖewo kple hamewo, esi wònye be ɣeyiɣi si me…Esia
la agbadɔ si le ʋuʋu ɖi wònye. Menye kɔmahatsɔŋkɔ kpɔ gbeɖe o,
eye Mawu nawɔe dzro be mazui akpɔ, gbeɖe o. Elabena, míedi be
esia nanye teƒe afisi sea ɖeke—ɖeke manɔ mía si o, negbe lɔlɔ̃ ko,
kredo aɖeke o negbe Kristo ko, nufiafiagbalẽ aɖeke o negbe Biblia
ko. Ke ale la, hamevigbalẽ mele mía si o, míele nɔvikadede me kple

mía nɔewo, eye kple amesiame, kɔmahatsɔŋkɔwo katã. Wodo dzaa na
amesiame eye míe—míedea ha le Mawu ƒe Nya la ŋu, afisi amesiame
nate ŋu akpɔ be wodo dzaa na ye alesi woate ŋui. Eye ɖoɖo lae be,
ɖeko míelɔ̃ Aƒetɔ Yesu. Ke—ke míenye a—agbalẽnyalawo ƒe hatsotso
le afisia o. Ame tsɛwo ko míenye le agbagba dzem be míaxlẽ Biblia ko
eye míatsɔ gɔmeɖeɖe aɖeke Nɛ tovo na nusi ɖeɖe Wògblɔ o. Ɖeko…
20 Mexɔ se be Mawu adrɔ̃ ʋɔnu xexeame gbeɖeka kpakple Biblia.
Azɔ ne wole…Ele ʋɔnu drɔ̃ ge xexeame. Ke ne dzidzenua ɖeke meli
woatsɔ drɔ̃ ʋɔnui o la, aleke amewo anya nusi wɔ ge woala? Mikpɔea?
Edze be wòanye Mawu…Màte ŋu ada madzɔmadzɔnyenye ɖe—ɖe
Mawu dzi o. Ke ele be Mawu nakpɔ nane si anye dzidzenu na
Eyama, si ke Wòatsɔ drɔ̃ ʋɔnu amewoe. Eyata ne Adrɔ̃ ʋɔnu kple
Roma Katoliko hamea la, ekema Hela hamea, Katoliko Ha xoxoa,
kple bubu geɖewo la, wotsrɔ̃ kakaɖedzitɔe, eye xexe mamlɛa katã
hã. Ne Edrɔ̃ ʋɔnui kple Hela Katoliko hame Xoxoa, eye medrɔ̃ ʋɔnui
kple Roma hamea o la, ekema ame mamlɛawo keŋ…Ekema Roma
hamea kple mamlɛawo keŋ tsrɔ.̃ Ne Edrɔ̃ ʋɔnui kple Lutheran hamea
la, ekema Presbiterianwo bu. Ne Edrɔ̃ ʋɔnui kple Presbiterianwo
la, Lutheranwo kple Baptisteawo bu. Mikpɔea? Eyata ne Edrɔ̃ ʋɔnui
kple Pentekosteawo la, ekema amesiwo katã menye Pentekosteawo
o la wobu.
21 Gake Mele edrɔ̃ ge kpakple hamea ɖeke o, le nye nukpɔkpɔ
nu, elabena vovototo geɖe kple tsakatsaka geɖe li akpa. Gake Ele
ʋɔnu drɔ̃ ge tsã, Biblia gblɔ be, “Adrɔ̃ ʋɔnu xexeame to Yesu Kristo
dzi.” Eye, esia sɔ ɖe Ŋɔŋlɔa nu. Azɔ…Eye Biblia gblɔe, nenema, “Le
gɔmedzedzea me Nya la li, eye Nya la li kple Mawu, eye Nya lae nye
Mawu. Eye Nya la trɔ zu ŋutilã eye wònɔ mía dome.” “Enye eyama
ke etsɔ, egbe, yi ɖe mavɔmavɔ me.” Eyata, Eyae nye Nya la, ke Esia
nye Kristo le ŋɔŋlɔdzesi ƒe nɔnɔme me. Eye le Apokalipse ƒe Agbalẽ
me le Katolikotɔwo gbɔ, Nyaɖeɖefia le Protestantetɔwo gbɔ, le ta 22
lia me la esi wowu Agbalẽ la nu la, Yesu, Ŋutɔ gblɔ be, “Ne amea ɖe
laɖe Nya ɖeka le Agbalẽ la me, alo atsɔ nya ɖeka akpe ɖe Esia ŋu la,
nenem me ma, ƒe gome la, woaɖe ɖa le Agbe Gbalẽa me.” Eyata me…
Susu si ta míexɔ nusia dzi se, hele pɛpɛpɛ alesi míele la, naneke…Eya
ate ŋu awɔ nusiwo Meŋlɔ daɖi ɖe afisia o, míenyae nenema. Gake zi
alesi míeli tututu kpakple nusi Wòŋlɔ daɖi la, nua layi dzi nyuie.
22 Ke azɔ na ɖeviwo ŋukɔkɔ la, ame geɖewo li fũ, Methodistetɔwo
wua tsi ɖe wo dzi. Eye—eye mesusu be woxɔna woƒe kɔmuniɔñ gbãtɔ
le Katoliko hamea me, alo le Lutheran, le ƒe wuieve lɔƒo xɔxɔ me, eye
wowɔa nane si—si le abe nyɔnyrɔ̃ kɔnu ene le woƒe dzidziɣi. Me—
mesusu be ɖe wowua tsi ɖe ɖeviawo dzi. Ke—ke mesusu be nusiae mã
Nazarenetɔwo ɖa le Methodistetɔwo ŋu, anɔ ƒe geɖewo va yi, ɖeviwo

ƒe tsideta mee. Mesusu be elr teƒe, Nɔviŋutsu Brown. Me—me—mexɔ
se be numae nye nusi mã Methodiste hamea kple Nazarenetɔwo
dome, elabena Nazarenetɔwo melɔ̃ ɖe ɖeviwo ƒe tsideta dzi o. Gake
na míawo ya, le agbadɔa me afii la, bene míanɔ anyi kple nusi Biblia
gblɔ la, teƒea ɖeke mele Biblia me si wowu tsi ɖe amea ɖeke dzi le kpɔ,
ʋuu wòaɖayi vidzĩ nye ge, alo ŋutɔ gɔ̃ hã ametsitsi o. Gake woawo…
Biblia gblɔ le, si enye teƒe ɖeka le míaƒe Biblia me na ɖeviwo bena,
“Wokplɔ ɖeviwo vɛ na Yesu, eye Wò…bene Wòada Eƒe asiwo ɖe wo
dzi ayra wo.” Ke Eya gblɔ be, “Miɖe mɔ na ɖeviwo woava Gbɔnye,
eye migaxe mɔ na wo o, nenem mewo tɔe nye Dziƒo Fiaɖuƒe la.”
23 Azɔ, eyata, míenyae be míawo la míenye asi dahewo, nye kple
kplɔla la, alo kplɔla tutɔ ɖesiaɖe, be míaɖɔli Aƒetɔ Yesu ƒe asiwo. Ke
ne Ele afisia ŋdi sia la, dzila siawo akɔ vidzĩ ma vɛ na Kristo. Gake esi
wózu be míele afisia ɖe Eyama teƒe la, ale be míeɖɔli Eteƒe la, wokɔ
ɖeviawo vɛ na mí. Eye míekɔa wo ŋu na Aƒetɔ la, to asi dada ɖe wo
dzi me, hena ŋkudoɖo Eƒe Nya dzeani la kple Eƒe dɔwɔwɔ dzi. Eyata
nenemae míawo míekɔa ɖevi suewo ŋue.
24 Mesusu be ɖewohĩ vidada aɖe anɔ afisia kple via si ŋu womekɔ
na Aƒetɔ haɖe o, bena ɖewo adi be yeazɔ va kple vidada kple vifofo
siawo siwoe le viwo ŋu kɔm. Mínya kplɔ wo va afisia ko eye miatsɔ
wo ɖo Mawu ƒe ŋku me, eye míado gbe ɖa ɖe wo ta, agblɔ na Aƒetɔ
be míeda míaƒe asiwo ɖe wo dzi, le—le mɔnua ɖe si ɖɔli Etɔ la nu.
Eye ema nye nusi te ɖe Ŋɔŋlɔa ŋu si mekpɔ vana fifi. Azɔ, miate ŋu
atsɔ miaƒe nusrɔg̃balẽ akpɔ nusi amehatsotso aɖe gblɔ, gake nyea nusi
Nya la gblɔ la gblɔm mele, miele ekpɔma. Azɔ mesusu be mena be
eme kɔ vavã, kɔ nyuie nusi nua nye.
25 Azɔ ne saŋkuƒola (Wòe nye saŋkuƒola la, nɔviŋutsu?) alɔ̃ ava
afisia la. Ɖe nusia menyrã ŋutɔ be, le nye ŋutɔ nye hamea me, mabia
be, “Amekae nye saŋkuƒola oa?” Esusɔ vie nam be ɖee maƒo ʋɔ. Esɔ
gbe. Wodzina ha sue sia, alo woƒonɛ.

Kplɔ wo vɛ, kplɔ wo vɛ,
Kplɔ ɖevi suewo vɛ na Yesu.

26 Ke esime ƒuƒoƒea anɔ ha sia dzim la, mina míatsi tre ɖe míaƒe
afɔwo dzi. Eye vidada kple vifofo siwo kɔ wo viwo vɛ la, nava azɔ
anɔ tsitre. Esɔ gbe.

Kplɔ wo vɛ, kplɔ wo vɛ,
Kplɔ ɖevi suewo vɛ na Yesu.

Azɔ, kplɔla…Azɔ ɖevi sue—sue aɖe le afisia le alɔ̃ dɔm. Ke
ɣeaɖewoɣi la woɖena “amen” sesiẽ vie, ekema míese eme be,
vidzĩwo wonye. Wò ŋkɔ ɖe, amegã? William Henry Vincent. Ke viwò
nyɔnuvi sue ya ɖe? Christina Maria Vincent. Ɖevi sue nyakpɔ kae

nye si mlɔ fofoa ƒe—ƒe abɔta. Mate ŋu axɔe? Christina, nyemate ŋu
aɖɔli fofowò le afisia o, mikpɔea. Mina mía…Ɖe mialɔ̃ ada asi ɖe
vidzĩ la dzia.

Mina míabɔbɔ ta.
Mía Fofo Dziƒoʋĩtɔ, míele tetem ɖe Wò Fiazikpui la ŋu, bena egbe

sia, le dziƒo ʋĩ la, míaƒe xɔsewo kɔ mí ɖedzi gbɔ ɣleti ŋu, ɣletiviwo
ŋu, gbɔ dzinu siwo le ŋdɔ ƒe fli me ŋu, ɖo Ŋusẽkatãtɔ la ƒe Ŋku me.
Míehe ɖevi sue lɔlɔã siawo vɛ. Míenya nusi míele ɖe míaƒe abɔwo me
o, Aƒetɔ. Ate ŋu anye subɔla gãa ɖe na Wò, le ŋkeke siwo gbɔna me.
Míeka ɖe dzi be ele nenema. Gake ɖevi la fofo kɔ ɖevi suea vɛ na mí,
bene míada asi ɖe edzi. Esi, me míeʋu be míenye Wò subɔlawo be
míawɔ dɔ ɖe Tewòƒe vaseɖe esime Nàtrɔ va, ekema Nàtrɔ xɔ nusianu.
Vaseɖe ɣemaɣi la, Aƒetɔ, ele na mí be míasubɔ Wò le nyateƒetoto kple
anukwareɖiɖi me.

Ke esi míeda asi ɖe nyɔnuvi sue sia dzi la, míele eyram le Aƒetɔ
Yesu Kristo ƒe Ŋkɔ me. Heka ɖe dzi be Wò la anae agbe didi, ne Yesu
he ɖe megbe, ke na be wòava zu dɔla nyɔnu gãa ɖe na Wò. Yra aƒe si
me woanyi le. Na be woahee le Mawu vɔvɔ̃ me, eye wòasubɔ Eyama
eƒe agbe ŋkekewo katã. Yra eƒe dzilawo, eye na be woanɔ agbe akpɔ
ɖevi sia be ezu goe si ŋu bubu le na Aƒetɔ, le nusi wowɔ egbe ta, le
Yesu Kristo ƒe Ŋkɔ me. Amen.

Mawu nayra wò.
Mawu nayra wò, amegã. Eŋkɔe nye…[Nɔvinyɔnua ɖe le nu

ƒom na Nɔviŋutsu Branham—Tala.] Amesiae nye Nɔvinyɔnu Tabet,
Teresa. Ɖeko nyemenya ne míele ŋu te ge alé Teresa, alo mímate ŋui
o. Nyemeka ɖe dzi nenema o. Enya nu vie.

Enyo, mina míabɔbɔ ta.
Mía Fofo Dziƒoʋĩtɔ, esi míeda asi ɖe ɖevi sue si ŋuti míekɔ na Wò

fifia ƒe nɔvinyɔnua dzi la, dzilawo di be míakɔ ɖevi sue sia hã, ŋuti.
Na be Aƒetɔ Yesu Kristo ƒe amenuveve nanɔ ɖevi sia dzi, eye nànae
agbe didi, yayra ƒe agbe le subɔsubɔ me na Wò, le Yesu Kristo ƒe Ŋkɔ
me. Amen.

Mawu nayra mi azɔ, nayra mi katã. Mienye dzila siwo kpɔ
dzɔgbenyui gã, ŋdi sia, be miedzi ɖevi sue lɔlɔã siawo.

Eƒe ŋkɔ? [Fofoa gblɔ be, “Joe William Cartwright.”—Tala.] Joe
William Cartwright. Ele alɔ̃ via ɖe dɔm ŋdi sia, mesusu nenema. Esɔ
gbe. Azɔ, ne mi—mi katã…Enyo, nàte ŋu alée ne wò—ne wò boŋ,
aƒenɔ. Ema nyo. Joseph, zɔ va afii. Esɔ gbe. Ke nàte ŋu alée ne èdi
nenema.

Mía Fofo Dziƒoʋĩtɔ, míekɔ ɖevi sue sia vɛ na Wò, esi nye Joseph
William Cartwright. Fofoa le tsitre, ŋdi sia, be yeatrɔ tsɔ nusi Ètsɔ
nɛ la ana Wò, hena subɔsubɔ ƒe agbe. Mawu, yra ɖevi sue la, eye nà
be wòanɔ agbe didi, le lãmesẽ me, akpɔ ŋusẽ, eye wòava zu subɔla
gãa ɖe na Wò. Yra fofoa kple dadaa, aƒe si me woanyi le hã. Nà be
Kristo nanye Amekpekpe makpɔmakpɔ ma ɣeawo katã ɣi. Azɔ míele
ŋutsuvi sue sia tsɔm na Wò, hena subɔsubɔ ƒe agbe, le Yesu Kristo ƒe
Ŋkɔ me. Amen.

Woayra wò, Nɔviŋutsu Steve Cartwright.
Nyɔnuvi yea? [Nɔvinyɔnua gblɔ be, “Ɛ,̃ amegã.”—Tala.] Aƒenɔ?

[“Sylvia Shippy.”] Sylvia Shippy.
Mía Fofo Dziƒoʋĩtɔ, míele asi dam ɖe nyɔnuvi sue sia dzi, esi lɔlɔt̃ɔ

la kɔe va afisia ŋdi sia, va tsitre ɖe vɔsamlekpuia ŋgɔ. Nà yayra siwo
ava edzi, nenye be Aƒetɔ Yesu ada Ye Ŋutɔ ƒe gatagbadzɛbi ƒe asiwo
ɖe ɖevi sia dzi la, nà be yayra mawo ke nanɔ ɖevi sue la dzi. Yrae
azɔ, eye na be wòanɔ agbe didi, le dzidzɔ me, anye Wò dɔlanyɔnu.
Eye nàyra eƒe aƒe, edzilawo, eƒe lɔlɔt̃ɔwo hã. Le Yesu Kristo ƒe Ŋkɔ
me míewɔ kɔnu sia, le Biblia ƒe ɖoɖo nu. Amen.

Yayra nawò…?…Woyra wò…?…
Mikpɔea, ava nye hadzila. Eŋkɔ ɖe? [Nɔviŋutsua be, “Lori Ellen

Myer.”—Tala.] Lori Ellen Myer. Megblɔ be, “Ava nye hadzila.”
Eɖo ŋku edzi nam. Mesusu be nya sia maɖi baɖa, le hamea ƒe

tome o, gake gbeɖeka menɔ dze ɖom kple Indiantɔa ɖe. Ɖevi suea
ɖe le esi tsitre ɖe afima, eye megblɔ be, “Ŋutsuvi la nyakpɔ ŋutɔ.
Ŋutsuvi la nyakpɔ ŋutɔ.”

Tete amegã la kpɔm dũ, minuti ʋeea ɖewo. Emegbe ebɔbɔ ta
kpɔe, gblɔ bena, “Gake, eya la, nyɔnuvi wònye.”

Mebu be, nenema ke wògale fifia hã.
Suetɔ…Eƒe ŋkɔ ɖe? [Nɔviŋutsu la gblɔ be, “Lori Ellen.”—Tala.]

Lori Ellen. Ellen enye wò ƒomeŋkɔa? [“Myer.”] Myer. [“Lori Ellen
Myer.”] Lori Ellen Myer. Enye nu sue nyakpɔkpɔa ɖe.

Mía Fofo Dziƒoʋĩtɔ, míeda asi ɖe ɖevi sue sia dzi, ke le Biblia me
la wogblɔ be wokɔ ɖevi suewo vɛ na Wò, eye Èda Wò asiwo ɖe wo
dzi heyra wo. Ke esia nye kɔnua ɖe si wɔm míele hena ŋkuɖoɖo Wò
kɔnu gã la le anyigbadzinɔnɔ me la dzi. Yra ɖevi sia, edzilawo hã. Nà
aƒea me nanye gbedodoɖa atraɖi ƒe nɔƒe, na xɔse. Nà nyɔnuvi sue la
nanɔ agbe didi, le dzidzɔkpɔkpɔ me ahanye Wò dɔlanyɔnu ŋkekeawo
katã. Eye neva me be ƒome sia ƒe ʋufɔti nagagbã o. Le Ŋutikɔkɔe
me la, na be emetɔ ɖesiaɖe nava ƒo ƒu ɖe Mawu ƒe Fiazikpui gã la
ŋu, le Ŋkeke ma dzi, ahanɔ agbe tegbe. Vaseɖe ɣemaɣi la, Aƒetɔ, nà

Wò yayra Mavɔwo nanɔ ɖevi la dzi, amesi yram míele le Yesu Ŋkɔ
me. Amen.

[Nɔvinyɔnua ɖe gblɔ be, “Edaae nye esi…?…”—Tala.] Woyra
wò, nɔvinyeŋutsu. Ɖevi sue sia…[“Eŋkɔe nye Rebekah.”] Edaa sue
la enye esi, Rebekah.

Fofo Dziƒoʋĩtɔ, míeda asiwo ɖe Rebekah sue la dzi hele ye hã,
yram, le Aƒetɔ Yesu Ŋkɔ me, ele ko abe ɖe wòyina ɖe tsi gbɔ, ɖe
tsiʋe la gbɔ ene. Eye meka ɖe dzi, Aƒetɔ, bena ŋkekea ɖe le vava ge
esi wòatsi axɔ, akɔŋtanana ƒe ƒe, ale be wòawɔ nyametsostso, azɔ yi
tsiʋe la gbɔ le afima, eye woaxɔ nyɔnyrɔ̃ hena eƒe nuvɔw̃o ƒe keke, le
Aƒetɔ Yesu Ŋkɔ me. Nà wòava me dzro, Fofo. Azɔ yra eyama, kpakple
nɔvianyɔnuvi sue la. Nà wòanɔ agbe didi, le dzidzɔkpɔkpɔ me, asubɔ
Wò. Amen.

Yrae. Aƒetɔ nayra mi.
Esia ya ɖe? [Dadaa gblɔ be, “Esiae nye Jacqueline

Grenault.”—Tala.] Jacqueline Grenault sue, nyɔnuvi sue, nyakpɔ
bubu.

Mía Fofo Dziƒoʋĩtɔ, míeda asiwo ɖe nyɔnuvi sue la dzi. Hena
ŋkuɖoɖo Aƒetɔ Yesu gã la dzi, Amesi ke da Eƒe asiwo ɖe ɖeviwo dzi
kpɔ heyra wo. Ke na be yayra nava ɖevi la dzi, abe ɖe Wò Ŋutɔ
wò asiwoe ɖo edzi ene, egbesia dzro. Ne ɖe Èle anyigba dzi afii, le
kodzogbe ŋutilã me la, vinɔ la akɔ ɖevi la avɛ na Wò. Gake esi míawo,
míenye Wò teƒenɔlawo ta la, eva kplɔɖoa gbɔ, ekem, Fofo. Ke míele
biabiam be Nàyra ɖevi sia, si míawo míeyra. Le Yesu Kristo Ŋkɔ me,
nà wòanɔ agbe didi, le dzidzɔkpɔkpɔ me le Wò dɔ la me. Yra aƒe si
me woanyi le, nà be wòanye gbedodoɖa ƒe aƒe ɖaa atraɖii, le Yesu
Ŋkɔ me. Amen. Woayra wò.

Tɔwoe nye wo kple evea? [Nɔvinyɔnua gblɔ be, “Nyɔnuvi evee le
asinye, nyemekɔ wo ŋuti haɖe o…?…”—Tala.] Esɔ gbe. Azɔ, ŋutsuvi
sue sia nye…[“James David.”] James David. [“Humes.”] Humes. Ewɔ
nam abe ɖe menya wòé, Nɔvinyɔnu Humes. Mienye dɔgbedelawo, wò
kple srɔw̃òŋutsu la. Srɔw̃òŋutsu la va kpliwò, ŋdi sia? Enyo, Aƒetɔ
nayra Nɔviŋutsu Humes. Magblɔ be, kakaɖedzitɔe la vi nyuie, aɖewo
le mia si vavã. Esiae nye David la? Ke esia ya nye…[“James David.
Esiae nye Joseph Benjamin. Esime míenɔ Florida…?…”] Menɔ nu
ƒom fifi laa kple nɔvinyɔnu si tso Florida, le xɔa me, ŋdi sia. Ŋutsuvi
sue sia, esime wònye…Wotso Florida, esime wonɔ afima la, ŋutsuvi
sue la, nye ɖevi sue tukuia ɖe, nu tukuia ɖe ko, eyi kpoa dzi le
xɔmegbe, ɖanɔ yame kpɔm. Egbɔ va bena yekpɔ Yesu.

Azɔ, na David Humes sue la. Míeda asi ɖe edzi, hele eŋu kɔm be
wòanɔ agbe asubɔ Yesu Kristo. Na Wò yayrawo nayi dzi le eƒe aƒe me,

Aƒetɔ. Eye na fofoa kple dadaa, Aƒetɔ, woakpɔ ŋusẽ kple lãmesẽ, ayi
dɔ si Èyɔ wo na be woawɔ la dzi abe dɔgbedelawo ene le agblea me.
Ke azɔ na David sue la nanɔ agbe didi, subɔsubɔ ƒe agbe le dzidzɔ me
na Yesu Kristo. Míebia esia, le Yesu Ŋkɔ me. Amen.

Eye na nɔvia ŋutsuvi sue, Joseph la, Oo Mawu, esime wònye ɖevi
sue la ekpɔ yame hekpɔ Aƒetɔ Yesu ƒe nɔnɔme. Na Mawu ƒe yayrawo
nava ŋutsuvi sue sia si ŋuti míekɔ hena subɔsubɔ na Yesu Kristo dzi,
ŋdi sia. Eye Wò Gbɔgbɔ Kɔkɔe nakplɔ ɖevi sia dzro, Aƒetɔ. Ɖewohĩ le
agbe ƒe afia ɖe la, nenye be etsɔ aɖe gali la, Wò…Ayi dzi kple Nyanyui
sia si—si míele agbagba dzem be míanɔ tsitre na kalẽtɔe egbe la. Yrae,
Fofo, esi míawo míele eyram le Wò Ŋkɔ me. Amen.

Woayra wò. Mawu nayra wò. [Ɖevi la gblɔ bena, “Ati ma tee
mekpɔ Yesu le.”—Tala.] Yesu tsi tre ɖe ati la te, nuka wò…?…

Enyo, ele be manya ɖekakpui sia. [Nɔviŋutsua ɖe be,
“Stanley.”—Tala.] Ɛ,̃ amegã. Èfɔ nyuia? Nyemate ŋu aɖo ŋku eƒe ŋkɔ,
ya o. Danny Eugene Spaulding. Enyo, meka ɖe dzi be èto papa ƒe
afɔtoƒe, tso esime ènye ŋutsuvi dzaa ko. Ŋutsuvi sue sia, ƒe amewo
vana agbadɔa me le afisia, enuenu. Ke zi gbãtɔ si mekpɔe kpɔ tso keke
esime wònye…mesusu be, eyeae nye zi gbãtɔ si mekpɔe. [Nɔviŋutsu
aɖe gblɔ be, “Menya be eteƒe didi.”] Ɛ,̃ eyae nye zi gbãtɔ si mekpɔe.

Fofo Dziƒoʋĩtɔ, míekɔ vidzĩ sue la vɛ na Wò ŋdi sia esi wotsɔ na
Kristotɔwo ƒe aƒe sia be woalé be nɛ le vifofo kple vidada Kristotɔ
siawo ƒe nufiame te. Míeda akpe be míekpɔ wodzi ɖevi suewo ɖe
ƒome sia tɔgbe me, Aƒetɔ, elabena míexɔe se be woahe wo le Mawu
vɔvɔ̃ me. Nye kple kplɔla, míeda asi ɖe dzi, le Yesu Kristo ƒe Ŋkɔ me.
Na be vidzĩ la nanɔ agbe akpɔ ŋusẽ kple lãmesẽ eye wòasubɔ Wò eƒe
agbe ŋkekewo katã. Míebia esia, le Yesu Kristo ƒe Ŋkɔ me. Amen.

Aƒetɔ nayra wò, Stanley. [Nɔvinyɔnu Spaulding ƒo nu na
Nɔviŋutsu Branham—Tala.] Ema hã la gbedodoɖa me wòto va.
Enyo ŋutɔ.

Eya…Robert Douglas Samples. Ŋutsuvi sue nyakpɔ bubu, si ƒe
ŋku le blɔ.

Fofo Dziƒoʋĩtɔ, míekɔ ŋutsuvi sue sia si ƒe ŋkuwo le blɔ la vɛ na
Wò ŋdi sia le esime wòle tsitre ɖe vɔsamlekpui la dzi afisi wodzi
luʋɔwo le le ƒe blaetɔ̃ siwo va yi la me. Lɔ̃ Nàxɔe dzro, Aƒetɔ, ŋdi sia,
esime míeda asiwo ɖe dzi hele eŋu kɔm na Mawu ƒe Fiaɖuƒe la hena
subɔsubɔ kple na—na agbe le lãmesẽ kple ŋusẽ me. Le Yesu Kristo ƒe
Ŋkɔ me míewɔ esia le. Amen.

Woayra wò, ɖevi sue.
Ena wò…Nye—nyemenya o, Jimmy, wòe tɔ te ɖe afima.

Míatɔwo, eye wo katã wole xɔa me…Wò ƒome sue la le tsitsim. Enyo

ŋutɔ. Azɔ, ekae nye eƒe…Shawn Patrick Poole. Nye kple ŋutsuvi
sue la tɔgbui míenye xɔw̃o tso gbaɖegbe ke, tso esime míenye
ŋutsuvi suewo nɔ suku. Mímekɔ de aleke hã hafi míedo go o. Mina
míabɔbɔ ta.

Fofo Dziƒoʋĩtɔ, ɖewohĩ anɔ ƒe blaene aɖewo esi va yi, esime menɔ
tsitre ɖe suku ƒe agbo la nu le Utica Pike dzigbe afii la, nyemenyae
kpɔ gbeɖe bena ŋutsuvi sue ma, mí, ŋukpegowo, esi míenɔ mía nɔewo
kpɔm ɖo ɖa, bena gbeɖeka la mava da asi ɖe etɔgbuiyɔvia dzi, akɔ
eŋu na Aƒetɔ Dziƒo Mawu la o. Xɔ Shawn sue la, ŋdi sia dzro, Aƒetɔ,
abe Wò dɔla ene. Dadaa kple fofoa wokɔe vɛ aglotutɔe, be woatrɔe na
Mawu nusi wona wo be woakpɔ edzi. Na woanɔ agbe didi le lãmesẽ
kple ŋusẽ me, kple movevieɖoɖo, le Kristo me. Azɔ míetsɔ ŋutsuvi
sue sia na Wò, le Yesu Kristo ƒe Ŋkɔ me, abe subɔsubɔ ƒe agbe ene.
Na wòanɔ agbe didi, asubɔ Wò.

Wokɔ nyɔnuvi sue la ŋu vɔa? Eŋkɔ ɖe? Karla.
Nenema ke enye, Karla sue la hã, míeda asi ɖe edzi, ŋdi sia, hele

eŋu kɔm na Yesu Kristo subɔsubɔ. Mawu, yrae. Na wòanɔ agbe didi,
le dzidzɔ me. Na be wòanye dɔlanyɔnu Nawò, le agbe sia me ŋkekewo
katã. Na wòava me dzro, Aƒetɔ. Yra eƒe aƒe. Na be ɣesiaɣi la wòanye
gbedodoɖa kple xɔse ƒe teƒe. Míetsɔ nyɔnuvi sue lɔlɔã sia na Wò, ŋdi
sia, tso fofoa kple dadaa ƒe dzi me wo siwo le tsitre ɖe vɔsamlekpui
sue sia dzi, le Yesu Kristo ƒe Ŋkɔ. Amen.

[Fofoa gblɔ be, “Eŋkɔe nye James Poole.”—Tala.] Ŋutsuvi sue.
Wonae ŋkɔ be Jim. [“Ɛ.̃”]

Mía Fofo Dziƒoʋĩtɔ, ɖevi sue siawo fofo le kesinɔnu sue mamlea
si Ètsɔ nɛ le vi ƒe nɔnɔme me la ɖe eƒe asiwo me, wotsɔ fofoa ƒe ŋkɔ
nɛ be, James. Mawu, na be wòanye nunyala abe James le—le Biblia
me ene. Mele gbe dom ɖa be Nànae agbe didi, lãmesẽ hã, Aƒetɔ. Nà
wòafɔ̃ ɖe tsitre, eye nenye be tsɔme aɖe gali la, na be netsɔ Mawu
ƒe Nya yi. Na wòava me dzro, Fofo. Na ŋkuɖoɖodzi nusi Yesu Kristo
mía Aƒetɔ wɔ esime Wònɔ anyigba dzi la, meda nye asiwo ɖe James
Poole sue la dzi hekɔ eŋu na Mawu subɔsubɔ. Le Yesu Kristo Ŋkɔ
me. Amen.

Woayra wò, James! Woayra ɖevi sue la!
Ŋutsuvi suea ɖe; wode eve azɔ. Ebe nuka? Jerry Dean Allen.
Aƒetɔ Mawu, le ŋutsuvi sue sia, Jerry Dean Allen ƒe ta dzi la, na

Yesu Kristo ƒe yayrawo nadzudzɔ ɖi, esime míeda asi ɖe edzi, hele
agbe fẽ sia ŋu kɔm Nawò, yra eƒe aƒe, edzilawo hã, eye wòanɔ agbe
didi, le dzidzɔ me asubɔ mía Mawu kple eƒe Mawu la, Eyama si míele
etsɔm na fifia, le Yesu Kristo Ŋkɔ me. Amen.

Woayra wò, ɖevi sue!

27 Azɔ, mesusu be fifi lɔƒo—lɔƒo wòawɔ nusia azɔ. Azɔ game la su
tututu, eƒo ga wuiɖeke. Azɔ, minyaa, mate ŋu abu esi mekpɔ vinɔ
mawo wogbɔna, kple vifofowo, kple vidzĩ mawo la, mate ŋu abu
Yoseph kple Maria ŋu, gbemagbe ŋdi si wokɔ Aƒetɔ Yesu ŋu.
28 Nɔviŋutsu Kidd, menɔ dzeɖoɖo suea ɖe me kple amea ɖe le
dɔwɔƒe, gake me—mese seselelãme si neɖo ŋdi sia le afima, tso—
tso amea ɖe si xɔ wò ƒe gbɔ. Ke mexɔe se be alesi Aƒetɔ yɔ do wò la
gblɔm nènɔ…na toɖolawo. Eye esusɔ vie makaka nye ʋu la, gbeɖeka
ŋdi, be maɖo ametsitsi la gbɔ…Osɔfo tsitsi wònye.
29 Mibu eŋu kpɔ ko, amesia nɔ, esrɔã sue si le afisia, nɔ Nyanyui
la gblɔm hafi wodzim. Henɔ Nyanyui sia ƒe gbeƒã ɖem, le Kentucky
kple le Tennessee towo dzi kple baliwo me, kpakple tomekakulawo,
eye wonya wo. Eye wole agbe esime womekpɔ naneke aɖu o. Eye
srɔñyɔnu sue sia le afii la, enɔ nu nyam le nunyati dzi, axɔ ga abe
penivi blaeve alo blaetɔ̃ ene gbeɖeka, be wòatsɔ adɔ srɔãŋutsua ɖe
agblea dzi ne woaɖe gbeƒã Nyanyui la. Ema sɔgbɔ ate ŋu ana be ame
nadzɔdzi, menye nenema?
30 Eye bene woabu be, emlɔ afima, esime nyuitɔ wu le dɔkitawo
dome gblɔ be, “Ele kukum. Eƒe aɖuɖɔxexedɔ, kansa la xɔ eƒe lãme
keŋkeŋ. Magate ŋu anɔ agbe o negbe hena gaƒoƒo xexleme ʋeea ɖe
ko, neglo la ŋkeke ɖeka alo eve.” Ke ema anɔ ƒe eve alo etɔ̃ aɖewoe
nye esi va yi, ƒe etɔ̃ esi va yi. Ke eyae nye esi, ŋdi sia, le lãmesẽ me,
nyuie, hele ŋutikɔkɔe tsɔm na Mawu. Ɣemaɣi la ƒe nenie nɔ asiwò
esime ekpɔ dɔyɔyɔ, Nɔviŋutsu Kidd? Anɔ abe ƒe nenie esime Mawu…
Ƒe nenie le asiwò, ele esi fifia? [Nɔvinyɔnu aɖe ɖo ŋu be, “Blaenyi vɔ
eve.”—Tala.] Blaenyi-…[“Blaenyi vɔ etɔ̃ neɖo Dasiamime.”] Esɔ gbe.
Exɔ abe ƒe blaenyi ene esime Aƒetɔ la yɔ dɔe. Azɔ ɖe Mawu léa be na
mí ametsitsiwoa? Kakaɖedzitɔe, Ewɔnɛ. Ɛ,̃ amegã!
31 Eyɔ dɔ Abraham esime wòxɔ ƒe alafa ɖeka, eye Sarah esime wòxɔ
ƒe blasieke. Eye wodzi Ishmael, alo, taflatse, Isaac. Ɖe wòsɔ gbea? Dzi
le mía dzɔm ŋutɔ le esia ta.
32 Azɔ mienyo ŋutɔ, mate ŋu anɔ nu ƒom na mi alea tɔgbe ŋdi la
katã. Gake mina míaxlẽ Nya xɔasi la ƒe ɖe eye míage ɖe subɔsubɔ
la me tẽ. Azɔ, mesusu be, ne anye Mawu ƒe lɔlɔñu la, medi be maka
nusiwo va dzɔ la ta na mi. Eye le fiẽ sia la, ne Aƒetɔ lɔ̃ la, medi be
maƒo nu le—le tanya aɖe ŋu. Medi be malee ɖe nyaƒoka dzi, kple
susu be, woayi ɖe egodo. Enye…Eye ne miedi be miava aɖotoe la,
esɔ gbe. Ne kplɔla wu eƒe gbedeasi nu vɔ la, ekema nye hã maxɔ
ne…Mawɔ nyaƒoka sia. Medi be maɖe eƒe gbeƒã le Eƒe Vava Ƒe Dzo
Dzĩ Miamiama La. Alesi dzoawo ƒe ɖeka le keklẽm ɖe mía dzi fifia!
Ke medi be maƒo nu tso esia ŋu fiẽ, Eƒe dzo dzĩ miamiamia la. Ele

afii, wònye be eɖo nuɖusi me fifi laa. Dze—dzesinanua tsi, keteke la
la ɖo ʋudzeƒe.
33 Mose IV, ta16 lia, na mi amesiwo di be miakee axlẽ. Esia enye
Nya Mavɔ la, eyata mina míaxlẽ bubutɔe. Medi be maxlẽ kpukpui
eve le Mose IV 16 me, kpukpui 3 lia kple 4 lia, be makpɔ gɔmeɖoɖo
sue aɖe na nusi medi be magblɔ.
34 Ke azɔ la, ne nyaƒoka la mele ƒoƒom haɖe o la, madi be woana
woadze ƒoƒom azɔ. Alo woakpɔ egbɔ be akpa sia nanɔ dzi woaɖo
ɖa. Esia le egodo yi ge. Ne miedi nene la, ɖe miate ŋu akpɔ míaƒe
nyaƒoka la gbɔ be teƒe si akpa sia le la namã tso subɔsubɔ la ƒe kpɔtɔea
ŋua? Mile ekpɔma, esia nye nu—nu yeye. Azɔ, ne miate ŋu atɔe te
ɖe afisia tututu, alo nuka ke miawɔ o la, enyo, ekema mía…Ɖe miadi
tso gbɔnye be matɔ vie minuti ɖeka, ale be miatroe yi megbe, ekema
ana mi akpa bliboa be mianya afisi miadze egɔme atso, alo ɖe miate
ŋu ato dzi le afima ɖe? Miato dzi ɖe ɖea? Esɔ gbe. Enyo.
35 Azɔ miaxlẽ Mose IV 16:3 kple 4.

Eye wokpe ta ɖe Mose kple Aaron ŋu, hegblɔ na wo bena, Mia
tɔ do ɖoɖo akpa, ha blibo la le kɔkɔe, wo dometɔ ɖesiaɖe, eye
YEHOWA le wo dome tsyo: nukaŋuti miawo miele mia ɖokui dom
ɖe dzi le YEHOWA ƒe ha la dome ale?
Esi Mose see la, etsyɔ mo anyi:

36 Mia Fofo Dziƒoʋĩtɔ, yra Nya siawo. “Eye na be ŋugbledede si le
míaƒe dzi me, kple míaƒe nuyiwo ƒe kutsetsewo la, nadze le Wò ŋku
me dzro.” Le Yesu Ŋkɔ me míedo gbe ɖa. Amen.
37 Medi be—be matsɔ esia abe tanya ene, na nusi medi be magblɔ
ŋdi sia be: Anɔ Tsitre Ɖe Gbagbaƒe.
38 Kuɖe game sia si ƒe nya gblɔm míele, alo le nu xlẽm le ŋu la, eme
kɔ ƒã be, mí katã míese egɔme bena enye esime Dathan kple—kple
Korah woɖoe be—be yewoade ati atame na—na dɔdɔ si Mawu na
Mose la, hegblɔ be, “Ele be nàɖe asi le ameha blibo la ŋu woawɔ esi-
kple-esi. Wo katã wole kɔkɔe.” Eye Mawu de se na Mose be wòakplɔ
dukɔ la yi ŋugbedodonyigba dzi. Eye wogblɔ bena, “Eɖoe ɖokuiwò
dzi be yeawɔ nu sɔgbɔ akpa. Wò la, ele didim be yeawɔ ye ɖokui ame
ɖeka si le amehatsotso la me si—si si nyaa ɖe le wòagblɔ.”
39 Eye nusia medze Mawu ŋu kura o ale gbegbe be Wògblɔ na Mose
be, “Mã ɖokuiwò ɖa tso wo gbɔ. Ɖeko Ma—ɖeko Ma—ɖeko Matsrɔ̃
ha blibo la, eye dzidzime yeye adze egɔme kpli wò.” Eye Mose tsyɔ
mo anyi ɖe Mawu ƒe Ŋku me eye wògblɔ be ɖeko ɖe Wòɖe ye ɖa.
Mikpɔea?

40 Azɔ, egbe, ne Mawu yina dukɔ la ɖe ge ɖa, eye game li si ke
ne ɣeyiɣi gbegblẽ ɖe míaƒe nuvɔ̃ ŋu te ɖeɖi Mawu ŋu la, míele vɔ̃
wɔwɔ dzi atraɖi, amekae atsi tre abe Mose ene, egbe, dukɔ la? Afika
míakpɔ ame le si atsi tre, alo si ate ŋu atsi tre, si dzi Mawu alɔ̃ ɖo abe
alesi Wòwɔ na Mose? Eye Mose ŋutɔ ƒe agbe le anyigba dzi le vevie
na Mawu ale gbegbe be wòtsi Mawu ƒe dziku nu, eye Mawu malɔ̃
ato Mose ŋu o. Numa nye alobalo nam vaseɖe esi me…Gbeɖeka, le
Ŋɔŋlɔa ƒe ɖeɖefia me, susu sia va nam. Bena, miele ekpɔma, Mose,
le dɔwɔwɔ me, nɔ nane teƒe nɔm le go ɖesiaɖe me. Enye Yesu Kristo
ƒe kpɔɖeŋu.
41 Eye esi Mawu yina xexeame blibo ƒe agbe ɖe ɖa ge, ahatsrɔẽ la,
ke wo katã wonye nuvɔw̃ɔlawo, eye wobu fɔ wo na ku, Kristo ku
ɖe mí katã ta. Eye Mawu mate ŋu adze to Kristo ŋu, wònye be Ye
Ŋutɔ Via ye ta. Eye ale Yesu tsɔ Eɖokui na faa, ale be Eya naxe fe
ɖe mɔ la ta ekema ne…Mose mate ŋu awɔ nenema. Ʋua mele Mose
me o negbe amegbetɔ ƒe ʋu ko, abe míawo ene. Ekema, eyata, eƒe
ʋu mate ŋu anye…eya mate ŋu asu o. Gake esi Yesu nye Mawu Ŋutɔ
ƒe Ʋu, Mawu ƒe Ʋu si wɔa nu ta, Mawu tsɔ ame ƒome blibo la, ƒe
nuvɔ̃ ke, elabena wotsɔ ye katã da ɖe Eyama dzi. Eye Wòyi Kalvaria
heku le adzɔge tso Mawu ƒe Ŋku me, hekpe fu. Eye wotsɔe ƒu gbe ɖe
tsiẽƒe, elabena Ezu nuvɔ,̃ wowɔe…míaƒe nuvɔw̃o le Eyama dzi. Eye le
afima la ezu míaƒe—míaƒe agbawo tsɔla, hetsɔ míaƒe nuvɔw̃o yi—yi
Kalvaria, eye tso Kalvaria yi tsiẽƒe; eye Mawu Fɔe ɖe tsitre le ŋkeke
etɔã gbe, hena míaƒe nuvɔw̃o ƒe avuléle.
42 Eye egbe la Enye dometsola ɖeka hɔ̃ si le Mawu kple amegbetɔ
dome, wotsɔ ke mí faa eye míekpɔ tsɔtsɔke. Mawu menya ŋutɔ hã
be míewɔ nuvɔ̃ kpɔ o. Wotsɔ míaƒe nuvɔw̃o de Nuŋlɔbe Tsiaƒu la
me, eye womagaɖo ŋku edzi gbeɖe gbeɖe o. Míawo ŋutɔ míate ŋu
awɔ esia o; míenye seƒemewo. Eyae nye seƒeɖo manɔsitɔ. Eye míaƒe
seɖoƒe me la, míagate ŋu aɖo ŋku dzi, elabena míelolo kakaka o.
Gake Eya lolo ale gbegbe be Eŋlɔ be gɔ̃ hã be míewɔ nuvɔ̃ kpɔ. Míenye
viŋutsuwo kple vinyɔnuwo, le Eƒe Ŋku me. Eye nusiwo katã Wònye
la, míenyee. Etrɔ zu nye nuvɔ,̃ bene matrɔ zu Eƒe dzɔdzɔenyenye.
Etrɔ zu wò nuvɔ,̃ bene wò…Eya…nàtrɔ zu Eƒe dzɔdzɔenyenye. Eyata
Mawu mekpɔ nuvɔ̃ aɖeke le ŋuwò o zi alesi wò emeʋuʋu la le Kristo
Yesu me ko.
43 Amea ɖe gblɔ, ɣeyiɣi aɖe va yi, egblɔ be, “Ne mexɔ numa tɔgbe
dzi se la, anye ɖe maʋu gaz la daɖi tegbe! Masisi aŋɔ dzĩ ɖe dua me
katã. Mayi ɣeɖuƒe ɖesiaɖe. Mano amu, kple nu ɖesiaɖe, elabena,…”

“Nukaŋutie?”
“Miele dedie le Kristo me vɔ xoxo. Vovototo kae le me?”

44 Megblɔ be, “Ema fia be nua mesu asiwò haɖe o.” Ne ɖe Mawu ƒe
lɔlɔ̃ tɔ asi wò dzi ŋu kpɔ, le Yesu Kristo ƒe tufafa me la, anye ne alɔ̃
Eyama ale gbegbe be, xexeame aku, eye wò nuvɔ̃ hã. Nenemae àwɔ
anya be Gbɔgbɔ Kɔkɔe le ye si. Menye esi ète ŋu do ɣli, do aƒa, ƒo
nu, alo do aɖe yeye, alo nuka ke ta o. Ke bɔŋ esi nuvɔ̃ la ku, eye nèle
agbe le Yesu Kristo me tae. Oo, Mawu ƒe lɔlɔ,̃ xɔa si, hele dzadzɛ lo!
Mikpɔea?
45 Azɔ le Louisville afisia, le Kentucky, eteƒe medidi o la, osɔfoa
ɖe nɔ nu ƒom, bena ɖe—ɖetugbuia ɖe nɔ anyi. Elala eteƒe didi vie
le agbe me hafi ɖe srɔ,̃ le ƒe blaeve vɔ atɔ̃ lɔƒo alo, blaetɔ.̃ Ke enye,
Kristotɔ nyɔnuvi ɖɔʋui aɖe. Eye ŋutsua ɖe nɔ Louisville si menye;
menɔ agbe nyuie kura o. Edena ɣeɖuƒewo kple zãɣeɖuƒewo, kpakple
bubuawo, ke gbeɖeka la exɔ eƒe nuvɔ̃ ƒe tsɔtsɔke he—hezu Kristotɔ
vavã, Kristotɔ ɖɔʋui vavã. Le ƒe ɖeka kloe megbe la, ɖetugbui sia ƒe
nu va le dzi nɛ, eye ɖetugbui la hã dze lɔlɔ̃ ƒe aɖaʋa nɛ. Eye woɖe srɔ.̃
46 Ke emegbe la wonɔ du anɔ ƒe eve, wobe ɖetugbui sia gblɔ na
srɔã gbeɖeka, egblɔ be, “Lɔlɔã, mesusu be asesẽ na wò vie, esi ènye
Kristotɔ yeye ta,” ebe, “Nye ya menye Kristotɔ tso esime menye
nyɔnuvi sue, gake,” ebe, “na wò, si nye Kristotɔ yeye, be nànɔ tsitre
ɖe—ɖe—ɖe ayewo kple tetekpɔ siwo le me la ŋgɔ esi nè—nènɔ nuvɔ̃
me didi.”

Eye ŋutsua gblɔ be, “Enyo, ezu kametete azɔ.”
47 Nyɔnu la gblɔ be, “Medi be nàɖo ŋku nu ɖeka dzi, bena ne futɔ
la ɖefu na wò le afiaɖe, eye èdze anyi hetrɔ yi nuvɔ̃ me la, meganɔ
adzɔge tso aƒea me gbɔ o. Medi be nàva aƒe me.” Ebe, “Àva kpɔ
srɔñyɔnu ɖeka ma si èɖe la.” Eye wògblɔ be, “Makpe ɖe ŋuwò àgado
gbe ɖa ake, ado gbe ɖa ado le me, bene àgatrɔ yi Mawu gbɔ ake.” Ebe,
“Nye—nye—nye—nyemedi be nànɔ adzɔge o.” Ebe, “Kpɔ ɖa, meɖe
wò menye le nusi ènye tsã ta o, ke boŋ meɖe elabena melɔ̃ wò.” Eye
wògblɔ be, “Meka nusi nàwɔ o la, makpɔtɔ lɔw̃ò. Meɖewò elabena
melɔw̃ò.”
48 Eye esi ŋutsua yi dɔ me gbemagbe la, wose wònɔ egblɔm…le afisi
wòle dɔ wɔm le. Egblɔ be, “Azɔ, aleke ame ate ŋu awɔ nu baɖa aɖe ɖe
numa ƒomevi ŋu?” Ne nyɔnu, si lɔẽ ale gbegbe be, meka nusi wòwɔ
o la, ele didim be yeatrɔ va atsɔe ake, agatee kpɔ ake. Mikpɔea? Efia
be…Azɔ, midzi ema ɖe dzi teƒe biliɔn ɖeka ekema mianya nu via ɖe
tso nusi nye Mawu lɔlɔ̃ la ŋu. Mikpɔea?
49 Emae nye ne Yesu Kristo ƒe nu lé dzi na ame, xexeanuwo la…
Ne èbu tame le nusi Wòwɔ na wò ŋuti le Ŋɔŋlɔa ƒe Kekeli nu, menye
seselelãme aɖe ƒe kekeli nu o, ke boŋ le nyateƒenyawo ƒe kekeli nu,
nusie wònye, ekema nane adzɔ le mewò. Ne Dzidzi yeye va me la,

nuvɔ̃ ku abe zãtiƒe ene. Ɣeyiɣi alesinu Kekeli ma nya le mewò ko,
aleke viviti ate aklẽ ɖo? Mate ŋu awɔe o. Emae nye nusi Mawu wɔ
na ame ɖeka si xlã eɖokui ɖe gbagbaƒe la, esi ate ŋu axɔ ŋugbedodo
la. Eye Mose esi wònye kpɔ—kpɔɖeŋu na Nuŋutɔŋutɔ sia la, ema tae
Mose nɔ tsitre ɖe gbagbaƒe na dukɔ la.
50 Ekema mebia nya se, le egbe, sinye Laodikea ƒe agbenɔɣi gblɔdɔ,
wɔkuviã, fafɛ sia si me míele agbe le la ŋuti. Mí katã míenyae, eye
míekpɔe vayi le Hame Ƒe Agbenɔɣiwo me, bena míele agbe le agbenɔɣi
mamlea me, sinye Laodikea Hame Ƒe Agbenɔɣi. Eye le nudzodzro
ƒe agbenɔɣi wɔkuvĩa, wɔalɔgblɔdɔ, matsɔ-ɖe-le-me, kahatse, wɔnuvɔ̃
sia si me míele agbe le fifia la, ewɔ nuku be menye ɖeko Mawu
megblɔ be, “He ɖe megbe, Hame, Matsrɔ̃ ame hatsotso blibo la katã
o.” Mikpɔea? Agbenɔɣi kae nye esi me míele! Ke Ele numa wɔ ge
hã, le ŋkeke siawo dometɔ ɖeka dzi. Míenya be ele vava ge. Womele
amea ɖeke ɖe ge le eme o, elabena Ena, xoxo, be Amea ɖe ku ɖe
amesiwo di be yewoado le eme la ta. Gake Eɖe amesiwo nɔ, alo xɔ
Kristo eye wotrɔ zu Krsitotɔwo la, woaɖe wo le dziku la me. Elabena,
le ɣemaɣi me la Mete ŋu wɔe o; mɔnua ɖeke meli be woawɔe le
Mose ŋɔli o.
51 Azɔ le Nyaɖeɖefia ƒe Agbalẽ me, ne míeva ɖo Laodikea Hamea
ƒe Agbenɔɣi me, le Nyaɖeɖefia, ta 3 lia me la, Biblia gblɔ bena
agbenɔɣi sia, sinye Laodikea ƒe agbenɔɣi la, nye “ŋkuagbãtɔ.” Ebe,
“Elabena ènye ‘kesinɔtɔ,’ egblɔ be yenye ‘kesinɔtɔ,’ eye nu ‘nyuiwo
sɔgbɔ le ye si,’ hame gãtɔwo wu, amesiwo do awu nyuitɔwo wu,
gatɔwo wu si nɔ anyi kpɔ le agbenɔɣi ɖesiaɖe me, elabena ègblɔ be,
‘Naneke mehiãm o,’ ke mènya be yenye ame dahe, nublanuitɔ, kotɔ,
amamanɔla, ŋkuagbãtɔ, eye mènyae o.”
52 Azɔ ne amea ɖe le nɔnɔme ma me, eye nàte ŋu agblɔ eƒe nɔnɔme
la nɛ la, adze agbagba akpe ɖe eɖokui ŋu nenye—nenye be tagbɔ le
esi. Gake ne ele nɔnɔme ma me eye màte ŋu agblɔ naneke nɛ to vovo
o la, ɖeko eya mexɔe se be yele amama o, mexɔe se be yele nɔnɔme
ma me o, ekema le afima la efia be eƒe ŋku gbã. Xexe sia me ƒe mawu
gbã ŋku na amesiwo gbe be yewomasubɔ Kristo o, eye woƒe…ŋku gbã
ale gbegbe be womate ŋu akpɔ dzesi la bena míele agbe le, gaƒoƒo la,
ɣeyiɣi si me míele agbe le la me o. Ke miɖo ŋku dzi be, xoxo la Amea
ɖe nɔ tsitre ɖe gbagbãƒe la, eye ame bubu magate ŋu anɔ tsitre ɖii o.
Loo nàlɔ̃ ɖe ema dzi, gbedanu ma dzi, alo nàtsrɔ.̃
53 Azɔ, na míawo azɔ, be mate ɖe nusi medi be magblɔ la ŋuti azɔ.
Ɖe míate ŋu anɔ tsitre…Azɔ mele mawunya gblɔm na ɖokuinye, le
afisia. Ɖe míate ŋu anɔ tsitre akpɔ amegbetɔ si ƒe ŋku gbã, si ƒe
kodzogbe ŋku gbã, eye míanya nyuie be ezɔ yina agado gbɔ, ɖe
míate ŋui le míaƒe—míaƒe susu ƒe nɔnɔme, si me míele ŋdi sia nu

la, ɖe míate ŋu atsi tre akpɔ ŋkuagbãtɔ aɖe si zɔ yina ɖe agado gbɔ,
ŋkuagbãtɔe, eye míate kpɔ be míanae toklã o mahã? Ema lanye, le
afima la, anye ŋutasesẽ. Ɖee kem míenye ɖekematsɔlemetɔ le míaƒe
dzi me. Ɖe miate ŋu asusui kpɔ be, amea ɖe azu ɖekematsɔlemetɔ
gbegbe bena eya nate ŋu akpɔ ŋkuagbãtɔ, si mate ŋu akpɔ nu akpe
ɖe eɖokui ŋu o, wòazɔ yina agado gbɔ le manyamanya me, eye woaɖi
kokoe nɛa? Ema lanye nu—nu baɖa; ne mewɔ naneke le eŋu o.
54 Enyo, na nɔvinyewo, le xexeame katã la, medi be mawɔ nyameʋu
sia. Me—megblɔe ɖokuibɔbɔtɔe, bena ema sɔ kple nusi wɔm nenɔ
la kloe, alo nusi meɖo be mawɔ. Menɔ mawunya gblɔ ƒe geɖewoe
nye esi, eye me—meku amegã zu mawunyagblɔla xoxo, eye mewɔ
aʋa sesẽ geɖewo fũ, eye ɖewohĩ abiteƒewo le ŋunye, wosim keŋ
le ememe, le aʋawo me. Elabena, nye gome, si Aƒetɔ nam la,
menye tsã xoxo be woaɖuɖɔ nu na vidzĩwo, eye—eye woalé alɔ na
sɔhɛwo, ahaɖi ametsitsiwo o. Gake eyae nye be male Yi asi-evetɔ le
aʋaŋgɔgbe, tsitre ɖe trɔs̃ubɔsubɔ kple gbɔgbɔvɔw̃o ƒe—ƒe anyrãwɔwɔ,
kple—kple vivitime ŋusẽwo ŋu, awɔ aʋa ɖe wo ŋu kpakple Mawu ƒe
Nya vaseɖe esi makpɔ futɔ la be woɖu edzi. Mexɔ yibi deto, zi geɖe.
55 Ekema esime meva kple Gbedeasi le ŋkeke sia me, eye megblɔ
nusiwo gblɔ ge mala fifia laa na hamea. Eye megblɔ daɖi anɔ ƒe
geɖewo, esime Gbɔgbɔ Kɔkɔe yɔm de dɔ sia me. Eye amea ɖeke mele
agbe le anyigba dzi egbe, si ate ŋu agblɔ kpɔ be Aƒetɔ ɖe mɔ be megblɔ
nyaa ɖe na mi le Eƒe Ŋkɔ me, negbe esi va me pɛpɛpɛ ɖe alesi dze be
wòava mee la nu.
56 Alesi ke Wòdɔm ɖa zi gbãtɔ, kple nunana gbãtɔ, kple nunana
evelia, kple nusiwo wogblɔ alo wowɔ, le xexeame kpeɖo, eye ame
millionwo va Kristo gbɔ. Eye mawunyagblɔla akpe teƒe ewo aɖewo
xɔ gbɔgbɔɖameme, nusi dze nyɔnyɔ̃ si le nu kplɔm to anyigba katã
ŋku me egbe la gɔme. Eye esi wònye be Pentekosteawoe xɔ nye
Gbedeasi la ta, woawoe xɔ anyigba la dzi. Pentekoste hamea ɖea
dzimetrɔlawo fiana le Pentekosteawo ƒe hatsotso sue la me tsɔwu
hame mamlɛawo katã ƒoƒu. Emae nye akɔŋtabubu. Nukaŋutie? Le esi
wowoe xɔ Nyateƒe la hexɔ nyɔnyɔ̃ la tae.
57 Ke azɔ, emegbe la game dzeani la va de hena dɔnɔwo ƒe
dɔyɔyɔ, gbɔgbɔvɔw̃o nyanyã, kple amekukuwo fɔfɔ ɖe tsitre; nusi
ƒe ɖaseɖilawo mí katã míenye, eye nenema ke enye dɔkitawo kple
anyigbadzi ƒe ameŋkuta geɖewo hã. Eye Aƒetɔ Yesu ƒe dzedze le mía
dome, si ke le dzesi ma me le afima abe alesi míele ekpɔmi ene, mebu
be yee le glia ŋuti, ɖesiaɖe si wònye, Aƒetɔ ƒe Dɔla la tɔe. Eye alesi
ŋutɔnyenyegbalẽ le dzɔdzɔmenunyalawo si ɖe edzi, ke enye—enye
nyateƒe si wonya nyuie, le xexeame katã. Ke mikpɔ nu la tututu si
Wòwɔ, si le eme vam, ɣesiaɣi. Ekema, ne Dzo Lilikpo si yi kple Israel

le gbeadzi, le Mose ŋɔli, ale be míe…alo azɔ si woyɔ Mose be, “Aƒetɔ
la ƒe subɔla,” eye wòdze Dzo Lilikpo la yome le zã me, eye Alilikpo
le ŋkeke me.
58 Eye esi Yesu nɔ anyigba dzi la, Egblɔ bena Yee nye Mawu ma.
Egblɔ be, “Hafi Abraham nadzɔ la, MENYE.” Eye “MENYE” enye Dzo
Lilikpo si nɔ ŋuve bibi la me, si ƒo nu na Mose le ŋkeke si—siwo va yi
me. Mesusu be esɔ gbe, Nɔviŋutsu Vayle. Ekema Egblɔ bena, “Metso
Mawu gbɔ va eye Meyina ɖe Mawu gbɔ.” Eye esi Wòklãe ɖe ati ŋu,
wòku, hegafɔ ɖe tsitre, lia yi Dziƒo, hetsɔ Eƒe ŋutilã ɖo Mawu Mavɔ
ƒe vɔsamlekpui gã la dzi, bene wòanɔ afima tegbe be wòaxɔ mía teƒe
awɔ, be míanya be Yexe nuvɔ̃ ƒe fe la. Eye afimae Wògatrɔ va anyigba
dzi ake, le Dzo Lilikpo gã la ƒe nɔnɔme.
59 Paulo Kɔkɔe, le eƒe mɔ dzi, hafi wòava yɔe be Paulo Kɔkɔe la,
enye Saul tso Tarsis. Eye le eƒe mɔ yina Damasko, yina ɖe amesiwo
nɔa hoowɔwɔ glo wɔm henɔ aƒa dom la lé ge, eye wonɔa gbeƒã ɖem
Nyanyui nusi to vovo na woƒe kɔnyinyi, si nye woƒe hame la tɔ, le eƒe
mɔ dzi yina, gbeɖeka la, anɔ abe ŋkekea ƒe woleawoɣi la, Kekeli gãa
ɖe ƒoe ƒu anyi. Eye Kekeli gã, eya sinye Yudatɔ henya be dzo Lilikpo
ye kplɔ Israel viwo, eye le afii la Esia gale eŋku me ake, edo ɣli sesĩe
be, “Aƒetɔ!”
60 Azɔ ne miade dze sii le miaƒe gɔmeɖeɖea me le Fia Yakobo
kple Titina tɔa, kple ɖesiaɖe me la, enye ŋɔŋlɔdzesi gã A-ƒ-e-t-ɔ. Eye
amesiame si nya woƒe Biblia la, nya bena ne ŋɔŋlɔdzesi gã A-ƒ-e-t-
ɔ ye la, enye Elohim, ŋutetekatãtɔ Amesi wɔ dziƒowo kple anyigba,
le Mose I 1:1. Ŋɔŋlɔgã, “Aƒetɔ!” Azɔ Paulo mate ŋu ayɔ kekeli ƒe
bleziblezi aɖe, mate ŋu ayɔ nane si menya nu kuɖo o la nenema o,
elabena enye amesi xɔ hehe le Ŋɔŋlɔawo me. Enɔ Gamaliel te tsi,
nufiala gã si li le ŋkeke ma me, ke mele numa yɔ ge be, “Aƒetɔ,” ne
ɖe mekpɔ kɔɖiɖi be Numa nye Yehowa o. Egblɔ bena, “Aƒetɔ, Wò
Amekae?”
61 Miɖo to alesi Gbe la trɔ vɛ nɛ, “Nyee nye Yesu,” eyama ke etsɔ,
egbe, yiɖe mavɔmavɔ me.
62 Eyata mesusu be, le nua katã titina la, hafi mayi edzi la, le afisia
kple xexeame katã siaa, amesiwo le to ɖom, hele esem fifi laa la,
woanyae be woɖo kpe dzi kple dɔwɔwɔ ɖesiaɖe be enye Yesu Kristo,
eyama ke etsɔ, egbe, yiɖe mavɔmavɔ me. Ewɔ nusi tututu Wòwɔ
tsã, yɔ dɔ dɔnɔwo, nya susu siwo le tame, elabena Eɖe nusiwo ava
va eme la gblɔ, eye ɣesiaɣi la esɔ gbe pɛpɛpɛ le ƒe siawo katã me.
Mexɔ ƒe blaatɔ̃ vɔ ene, eye mekpɔ ŋutegawo tso keke esime mexɔ abe
ɣleti wuienyi ene, ke, zi ɖeka hã meli o, ke ɣesiaɣi la enye nyateƒe.
Mikpɔea? Azɔ, ele be ema nanye Mawu. Eye evɔ nyea manɔ esusum

be, “Nukaŋuti amewo ƒe ŋku gbã ale gbegbe be womete ŋu le numa
kpɔm o mahã?”
63 Eye ɖaasi ne mele nu ƒom na míaƒe—míaƒe nyɔnuwo kuɖe ɖa
kpakpa ŋu, eye osɔfowo le gbogbom ɖe tanye ɖe numa ta; eye kuɖe
wo ŋu le woƒe gbevuwuwo, kuɖe atakpuiwo dodo, kple—kple asia
ame ɖokui ɖe xexe nenema, aha—ahanɔ yiyim le mɔ gbegblẽ ma
dzi; eye kuɖe míaƒe ŋutsuwo ŋu alesi wonɔa nu wɔmi, anɔ siga yɔm,
anɔ amedomeha nom, kple—kple nusianu; ke evɔ la woaganɔ wo
ɖokuiwo yɔm be Kristotɔwo, anɔ Kɔmuniɔ̃ xɔm le kplɔ̃ ŋuti esi wonye
ɖoɖowɔha aɖe metɔ ta. Oo, ɖeko wole hodzoe, wobu be megblɔ
busunya ɖe Mawu ŋu. Ke ɖe nyɔnuwo ɖɔʋu ɖedzia? Wogavlui ɖedzi
wu, le dukɔ katã me.
64 Ekema nyea, esi metsia dzodzodzoe ta, (Mele esia gblɔ blewu),
ɖewohĩ menye amea ɖe si bia dzi kabakaba, eye nye ŋutɔ menya
nyuie be nyemesu te, le gɔmedzedzea me, na dɔ la o; abe alesi ame
geɖewo xa nu le eŋu bena mete ŋu le ewɔ ge o. Enye nu sesẽ. Gake
me—mesusu be, “Mawu, nukata Meyɔ amea ɖe si ate ŋu awɔe o
mahã? Ke me—medo taflatse, gake la nye—nyemete ŋui o. Amewo
malɔ̃ aɖo tom o. Eye nyemete ŋu wɔ nusi dze be mawɔ la o, le afiaɖe
la, esi wogbe to ɖoɖom la tae.”
65 Danye, si trɔ megbe yi Ŋutikɔkɔe me laa la, anɔ—anɔ ƒe ɖeka esi,
danye la efofoa nye a—adedala. Eye mesusu be menyi nusianu si le
eme la ƒe dome, le go ma me, elabena me—me—melɔña gbeme yiyi.
Eye mesusu be, “Ne amesiawo si le wo ɖokui yɔm be Kristotɔwo la,
ne womedi be yewoaɖo to Gbedeasi si ƒe gbeƒã ɖem mele o la, ekema
ɖe asi le wo ŋu. Ɖeko matasii, nu blibo la, eye malia yi ɖe towo dzi.
Ke menya xɔl̃ɔã ɖe afisi ke…” Ame geɖewo le mia dome, afisia, ɖo
ŋku dzi be megblɔ ɣeyiɣi si ava va daɖi, anɔ ɣleti adẽ doŋgɔ hafi
wòva dzɔ, alesi madzo yi teƒea ɖe, atso le nyagblɔkpe sia dzi tẽ ayi,
eye lã aɖe—aɖe anɔ afima si ke ɖi zitsu dzo tsutsɔẽ tɔ, kple alesi
wòanye asibidẽ blaene vɔ eve, sisiblisi hẽ. Ele nyaƒokawo dzi na mi
kple nusianu. Mesusu be mi katãe, mieɖo ŋku ɣeyiɣi ma. [Ƒuƒoƒea
gblɔ be, “Amen.”—Tala.] Enyo, ele nye xɔ me le afima fifia, be—be
wòafia be enye nyateƒe.
66 Azɔ kuɖe numa ƒomeviwo ŋu la, elabena wodo ŋgɔ na danye
ƒe nugbe yiyi teti, ke Eya nɔ agbagba dzem be yeafa dzi nam le
nyadzɔɖeamedzi kpata ma me, esi Wònya be Yele ekplɔ ge adzoe ta.
67 Azɔ, medo go amea ɖe si nye Kristotɔ, eye kɔƒe gãa ɖe le esi le
Alaska ƒe afɔnu. Eye meɖo tame, bena esi wòle be madzo le afisia
ayi Ɣetoɖoƒe ta la, be makplɔ srɔñye atre mɔ̃ aɖe ƒomevi nɛ ade
nane me; makplɔe ayi gbɔnye afima, eye matrɔ zu mɔfiala. Ekema
ne Aƒetɔ di tso gbɔnye be mawɔ nane la, maɖe asi nye taɖa nato

eye—eye me—ma…nye loglo. Eye—eye ma—matrɔ yi afima anye
mɔfiala. Indiantɔ eve alo etɔã ɖewo koe le nuto ma me afima. Ma—
matrɔ zu—zu mɔfiala ko akpe ɖe Bud ŋu. Ke ne Aƒetɔ di tso gbɔnye be
mawɔ nane la, ekema ma—magblɔ be, “Esɔ gbe, Aƒetɔ.” Ana ŋutega
aɖem. Mado go aɖi va.
68 Megblɔ be amewo…nyemekpɔ ɖokuinye kpɔ be menye,
amesiame nyae nenema, gake amewo gblɔ bena, “Nɔviŋutsu
Branham, Aƒetɔ yɔ wò be nanye Eƒe nyagblɔɖila.” Enyo, nye—
nyemekpɔa ɖokuinye ɖe nene dzi o, gake meva ɖo ɣeyiɣi si me
esusɔ vie manɔ gbesɔsɔ be mawɔe, be masusu be, “Enyo, ɖewohĩ
eyae menye. Manɔ agbe le gbedzi. Eye ne mele agbe le gbedzi la,
ekema ma—ma—manye Eƒe nyagblɔɖila, mikpɔea, ekema ne Edi be
yeadɔm ɖe afiaɖe la. Ke le ɣeyiɣi si me Mele zãyem o la, ekema godoo
ɖe male akpa nyuia ɖewo eye—eye mawɔ nanewo.” Tsã ɖe, ema
ɖi ɖokuitɔdidi ƒe nɔnɔme, mikpɔea, elabena menɔ didim be mawɔ
nenema. Azɔ, eya menye nusi dze be wòawɔ tututu o. Ke azɔ meɖoe
ɖe nye susu me be mawɔ nenema.
69 Ke azɔ, doŋgɔ na Hamea Ƒe Agbenɔɣi Adreawo ƒe gbeƒã ɖeɖe, abe
alesi wota wo ɖe afima ene…Ame geɖewo li, egbe, siwoe nɔ afima le
ɣemaɣi me, henya alesi gbegbe Aƒetɔ yra esiae, ɖe megbegli la ŋuti le
afima, Eƒe keklẽ ɖee fia. Ale ko be…Ame nenie le afisia fifia, siwoe nɔ
afima ɣemaɣi esime Wò—Wòva? [Ƒuƒoƒea gblɔ be, “Amen.”—Tala.]
Numae wɔe.
70 Ekema meɖo ŋku Nɔviŋutsu Jackson dzi le ɣemaɣi. Enɔa anyi
kpli mí enuenu. Nɔviŋutsu Junior Jackson, Metodistetɔ la enye
Metodiste ƒe osɔfo. Ɛ̃ ɖe, eyae nye si nɔ anyi ɖe afisia fifia. Azɔ,
eva gbɔnye kple drɔẽ aɖe, eye emegbe nɔvi bubu geɖewo hã va kple
drɔẽ mawo tɔgbe ke. Azɔ, Aƒetɔ nyo dɔme nam ŋutɔ, eye kpɔ gbeɖe
nyeme, ke metsɔ mi ɖasefoe ŋdi sia, ɖe megblɔ gɔmeɖeɖe na drɔẽ aɖe
alakpatɔe na mi kpɔa? Gbeɖe, amegã. Elabena, ɖe Aƒetɔ…Nyemele
egblɔ ge o vaseɖe esi matrɔ kpɔe keŋ ake anya nusi Wògblɔ tso eŋuti,
emegbe magblɔ na mi. Eye ale wògblɔ be me—menɔ subɔsubɔ wɔm
le ye gbɔ le eƒe hamea me, eye ye la, le goa ɖe alo bubu me la, yedo
domedzoe le zã ma me ŋutɔ, eye yeʋu du do go le gbedoxɔa me gatrɔ
to akpa kemɛ ge ɖe eme heva gbɔnye le ʋu me, eye amewo va nɔ
yiyim. Egblɔ be, “Medi be magblɔ nyaa ɖe na wò.”
71 Eye wògblɔ nam be yeku drɔẽ aɖe, bena le dzigbe afisia sigbe
afiaɖee, si le abe Indiana ene, bena to kɔkɔ legbe aɖe li, gbe mie ɖe
ekɔgo, eye tsi kplɔ nu ɖe anyigba ɖa le edzi, eye wòtrɔ zu agakpe
ɖeɖe si le—le abe to si ƒe—ƒe tame ɖi ƒuƒlu. Eye le agakpe sia me
la Nuŋɔŋlɔ̃ wɔnuku aɖe li. Eye wògblɔ be menɔ tsitre ɖe afima kple
nɔviawo katã siwo le hame sia gbɔ, henɔ Nuŋɔnlɔ̃ la gɔme ɖem. Eye

esime wòɖo ɣeyiɣi si me meɖe Ye katã gɔme keŋ la, ekem la…le
nɔnɔmea ɖe alo bubu me la, nenye be mese drɔẽ la gɔme nyuie la,
metsɔ nane si le abe ga gobaa, alo—alo sigbe gati xaxɛ aɖe ƒomevi,
alo nane ene, alo menye gati xaxɛ o, ɖe medi be magblɔ be ga—gati
nugblevee alo nane ene, ke ɖeko mefó to la ƒe tame ɖa hekɔe ɖe dzi.
Eye le eƒe dɔme la agakpe ɣi aɖe li, nane si le abe granitakpe alo—
alo nane si ɖi numa tɔgbe, nye agakpe ɣi aɖe si dzi womeŋlɔ naneke
ɖo o. Eye megblɔ na nɔviawo be, “Minɔ afisia ne mianɔ eme kpɔm
le Nusia dzi.” Ke nye la, esime wo katã wonɔ ekpɔm la, medo dzaa
dzo le wo dome hetu ta Ɣetoɖoƒe. Eye Nɔviŋutsu Jackson gblɔ bena
yekpɔm melia to aɖe, galia to bubu, henɔ zuzum ʋee ʋee, ɖo ta ɖe
Ɣetoɖoƒe. Miɖo ŋku esia dzi.
72 Enyo, esia ƒe gɔmeɖeɖe la, eme kɔ ƒã be, wotsɔe na le hamea
me afii hafi wòva va me, bena fi—fifi enye ɣeyiɣi la, si mexɔe
se, bena ɖeɖefia blibo la katã tso Luther ƒe agbenɔɣi, Wesley, kple
John Smith, Alexander Campbell, kple ame bubu geɖe siwo ɖe gbeƒã
Biblia la, ke emegbe míetrɔ yi ɖe Biblia me heɖee fia be—be dɔla
adrelia ƒe Gbedeasi aɖe le vava ge. Le mawudɔla adrelia ƒe Gbedeasi
ƒe gbeɖeɣi la, woanya Mawu ƒe nyaɣaɣlawo katã. Ekema dziɖegbe
ɣaɣla adreawo ava.
73 Ke azɔ nenye nuwuwu ƒe agbenɔɣi la me míele, esi gbɔ míeva
ɖo to afiatsotso, kɔkɔenyenye, Gbɔgbɔ Kɔkɔe ƒe nyɔnyrɔ̃ me; hexɔ
dzesiwo, nukunuwo, kple nu bubu geɖewo. Eye nunanawo trɔ va
hamea me, abe, Mawume dɔyɔyɔ, kple nyagbɔgblɔɖi, kple—kple
aɖeyeye dodo, kple gɔmeɖeɖewo ene. Ke togbɔ be wotro gboe,
ŋɔdzitɔe, hã la, ema megbe be, nyuitɔa li o. Nyateƒetɔa li, si
nye vavãtɔa, aɖeyeye dodo ƒe nunana, si dze be wòanɔ Hamea
me ɣesiaɣi.
74 Míekpɔ amesɔsrɔw̃o fũ. Amea ɖewo li míekpɔna wotsia tre anɔ
didim be yewoawɔ nu abe Kristotɔwo ene, gake woƒe agbenɔnɔwo
mesɔ kplii o, ekema nane mele yiyim nyuie o. Yesu gblɔ bena, “To
woƒe kutsetsewo me miadze si wo.” Mikpɔea? Nenemae miawɔ anya
Kristotɔ, to eƒe agbenɔnɔ me. Megati kpo yi yame wu wò agbenɔnɔ o.
Ke eyata…Gake le ema me la, ke abosam ye—ye le agbledzɔvi wɔm,
be yeanya xɔsetɔ vavã akuakuawo dzoe le Nua ƒe vavãtɔ la gbɔ. Gake
Mawu nakpe ɖe mía ŋu be míamã ɖa be míate ŋu adze si nyui le vɔ̃
gbɔ. Eye—eye Nya la aɖɔe ɖo ɣesiaɣi.
75 Azɔ míekpɔ bena, le esia me la, megblɔe na mi, gɔmeɖeɖe si
kuɖe Agakpe la ŋuti. Eye Agakpe la enye Kristo, le nɔviŋutsua ƒe
drɔẽ me, ke numa le Biblia me. Ke le ƒe siawo katã me la, amewo
ɖe Biblia gɔme, ʋuu míeva tsɔ osɔfoha la ƒe gɔmeɖeɖe Nɛ blibo keŋ.
Ke esi wotsɔ nunana mlɔetɔa na Laodikea ƒe agbenɔɣia, esi ke enye



22 NYA SI WOGBLƆ LA

mawudɔla adrelia ƒe ɣeyiɣi na mawunya gbɔgblɔ, le Laodikea ƒe
agbenɔɣi me, le ɣemaɣi me la, eyae nu geɖewo anɔ anyi siwo ke
wobaɖa le agbenɔɣiawo me va yi.
76 Abe alesi Luther ɖe gbeƒã afiatsotso ene, gake egblẽ nuwo ɖi
asimatrɔleŋue elabena menɔ agbe ƒũ o. Ke emegbe…Emegbe wowɔ
ɖoɖo hamea. Luther mewɔ ɖoɖo kplii kura o; Luther megbee. Eye
esia megbe Wesley va. Eye le Wesley megbe la, woɖo Wesleytɔwo ƒe
hame. Eye le ema megbe la John Smith va, Baptistetɔ la; eye emegbe
Alexander Campbell, heyi dzi nenema. Gake ameawo, nudzraɖolawo,
womenɔ agbe didi fũ be woaƒo nua katã nu ƒu o. Ke, ale la, nugblẽdaɖi
geɖewo tsi anyi, nenema. Ke esi wowɔe la, le kpɔɖeŋu me, nyɔnyrɔ̃ ɖe
tsi me si John Smith trɔ gbɔe, nyɔnyrɔ̃ le tsi me le—le ɖiɖiɖetsime me;
kple bubuŋkɔwo ŋudɔ wɔwɔ. Kpakple nenem nu geɖe siwo wogblẽ
daɖi la. Ke esi míeɖiɖi va ɖo nuwuwu la, ele be Gbedeasi mamlea
naɖɔ nua katã ɖo, ahe nenem nuawo katã va “xɔse ɖeka, Aƒetɔ ɖeka,
nyɔnyrɔ̃ ɖeka gbɔ.” Mikpɔea?
77 Ke azɔ esi woɖe Biblia gɔme, keŋkeŋ la, ekema miade dze sii be
eʋu Agakpe si ɖi piramide la ƒe tame. Menye piramide ƒe nufiafia
la azɔ o, menye eya o, elabena me…Amesiwo fiana piramide ƒe
nufiafia ma, mesusu be wonya nusi gblɔm wole. Nyemenya naneke
tso eŋu o. Gake, alekee hã, nua nɔ piramide ƒe nɔnɔme, gake womeda
taƒokpe si nɔna piramide tame la ɖe dzi kpɔ gbeɖe o. Mede Cairo
kple—kple Egipte, ke—ke taƒokpe la meva kpɔ o, elabena eyae nye
dzogoedzikpe, eyae nye tatsɔkpe la. Le Hamea me la, Eyae nye
dzogoedzikpe. Le Hame bibloa me la Enye tatsɔkpe. Ke meva kpɔ
o. Wogbee, Kristo. Ke Ele vava ge. Eye mexɔe se bena ne Egbɔna la,
bena Hame la axɔ nɔnɔme ɖo teƒea ɖe, tso afiatsotso dzi le Luther
te, kɔkɔenyenye le Wesley te, eye Pentekoste gbedeasi la ahe Hamea
va ɖo xexlẽme ʋee aɖe ŋutɔ me, eye subɔsubɔdɔ aɖe anɔ amemawo
dome ale gbegbe be anye subɔsubɔdɔ ɖeka ma tututu si Yesu Kristo
wɔ la. Esi lahe Yesu vɛ eye wòakɔ nu blibo la dzoe.
78 Ame wɔnuteƒe ɖianukware mawo katã siwo nye Lutheranwo,
Presbyterianwo, Baptisteawo, Metodisteawo, kple amesiame si wodzi
kple Mawu ƒe Gbɔgbɔ la, woakɔ wo adzoe kple Yesu Kristo ne Eva
la. Mexɔe se nenema. Mekpɔe tovo na mía nɔvi Pentekostetɔ aɖewo
siwo xɔna sena be hamea ƒe amesiwo susɔ la woawoe woakɔ dzoe le
agbenɔɣi mamlea sia me. Meto vo le afima, elabena Mawu…Aleke
ame ate ŋu, eye aleke Mawu ate ŋu…Ne míagblɔ be, “Aleke Wòate
ŋui mahã la?” Eya ate ŋu awɔ nusi Wòdzro be yeawɔ. Gake Mawu,
si do ŋugbe na Luther, eye le afiatsotso te la, numa katã ko wonya.
Mikpɔea? Edo ŋugbe be yeaxɔ Hamea. Eye Wò…Mate ŋu, axɔe se
to Mawu ƒe amenuveve me, eye kple Ŋɔŋlɔawo la, maɖo kpe dzi.

Elabena, Meva le ŋudzɔɣi gbãtɔ me o, eye wodɔ̃ alɔ;̃ eye ŋudzɔɣi
evelia; keke va yi. Le ŋudzɔɣi adrelia me la, Eva. Eye emae nye
Hamea ƒe Agbenɔɣi Adrelia, le dɔla adrelia ƒe Gbedeasi ɣi. Mikpɔea?
Ke esime Wòva la, ɖetugbui mawo katã fɔ hedzra woƒe akaɖiwo
ɖo. Mikpɔea? Presbiterianwo, Lutheranwo, Baptisteawo, amesiame
si wodzi tso Mawu ƒe Gbɔgbɔ me la, ayi ɖe Kɔkɔdzoe ma me. Mexɔe
se be woayɔ Ŋugbetɔ la do goe le ɣeyiɣi ma me. Mexɔe se be amea
ɖewo anɔ anyi le ŋkeke mamleawo me siwo maɖɔ ku kpɔ o, ke boŋ
woatrɔ woƒe nɔnɔme ziɖeka, le aɖabaƒoƒo ɖeka me.
79 Azɔ, le nu geɖe me abe alesi miade dze sii, le Nɔviŋutsu Jackson
ƒe drɔẽa me, bena nuŋɔŋlɔ aɖeke mele Agakpea dzi le eme o la, numa
tae meyi Ɣetoɖoƒe ɖo. Azɔ, abe alesi wòva me ene, eye megblɔe na
mi la, gbeɖeka mava gblɔe na mi nusie nye eƒe gɔmeɖeɖe. Meyi ɖe
Ɣetoɖoƒe ɖe esia ta. Eye megblɔ ŋutega la na mi, nusi amesiwo, le
nyaƒoka sem kple esiwo le afii ŋdi sia la katã, woanya ne wotsɔ
Amegãwoe, Game Kae Nye Esi? Ke mi nɔvi nyaƒoka selawo dometɔ
ɖesiaɖe si si Gbedeasi ma mele o, eye wòdi be yeakplɔ Esia ɖo la,
netsɔ: Amegãwoe, Game Kae Nye Esi? Doŋgɔ, kwasiɖawo kple ɣletiwo
doŋgɔ hafi wòdzɔ la, le afisia mekpɔ ŋutega be menɔ Tucson, Tucson
ƒe anyiehe; esi lanye Flagstaff ƒe ɣedzeƒe gome, Tucson ƒe anyiehe;
eye be manɔ mitsimitsiwo ɖem le nye atalegbe la ŋuti, eye nu—
nuwowóa ɖe aɖe gbe si awɔ abe ɖe wòʋuʋu dukɔa ene. Mia dometɔ
nenie ɖo ŋku edzi? [Ƒuƒoƒea gblɔ be, “Amen.”—Tala.] Ele teƒe. Nua
aʋuʋu dukɔa.
80 Enyo, edzɔ be ame ɖeka pɛ teti li ŋdi sia si nɔ afima esime
wòdzɔ. Vavã la eʋuʋu agakpewo womli tso to la dzi. Ke azɔ wo…
Míekpɔe bena, le ɣeyiɣi mee, mekpɔ Mawudɔla adre le—le piramide
ƒe nɔnɔme me, esiwo ɖi va hekɔm yii. Eye wokplɔm yi Ɣedzeƒe,
be maʋu Nutrenu Adreawo na Mawu. Ne wo mele mia si o la…Ne
Yesu ahe ɖe megbe, eye me…nye megbeviwo, Paul sue la ƒe viwo,
esia akpɔtɔ anye Mawu gbagbe ƒe Nyateƒe Mavɔ la. Azɔ, esia va be
woakpɔ, nusi nu wotre ɖe to ma me, si ke womeŋlɔ o. Ele be woaɖe
egɔme. Eye esime metrɔ gbɔ la, Mawudɔla gbãtɔ la, le zã gbãtɔ me,
ʋu Nutrenu la si tovo na nusianu si míese kpɔ tsã le míaƒe agbe me.
Ke adreawo katã wova le nɔnɔme ma ke me. Mienyae nenema. Mia
nɔ anyi hafi wòdzɔ, ame geɖe le mia dome.

Ke, azɔ, nyemenyae le ɣemaɣi o, gake…
81 Nɔviŋutsu Fred Sothmann, menya be ele afisia. Eye meka ɖe
dzi nyuie be Nɔviŋutsu Norman le afisia. Míenɔ to dzi…Ele nam be
mayi ɖe Houston kuɖe ŋutsuvi sue ma xɔxɔ ɖe agbe tso lɛtriki zikpui
me ƒe nya ŋu. Eye emegbe metrɔ yi heyi ɖe adegbe le toa dzi kple
nɔviawo. Ke ŋdi ma la, metsi tre ɖe afima nɔ mitsimitsiwo ɖem, alo—

alo nusi woyɔna be gbɔt̃suitawo le afima, nɔ mitsimitsiwo ɖem le nye
atalegbe ŋuti. Eye nuwowó la va me tututu abe alesi Wògblɔe ene.
Ele teƒea, Nɔviŋutsu Fred? Ke anye ɖe—ɖe—ɖe meti kpo yi dzi boo
tso anyigba gbɔ. Eye le nye tame tututu la Aƒetɔ ƒe Dɔlawo li siwo dɔ
Gbedeasi la ɖem, be mava afisia aʋu Nutrenuawo. Nukaŋuti afisiae,
nukaŋuti wònye le agbadɔa mee? Nukaŋutie nyemewɔe le afima o?
Elabena medo ŋugbe na nye hamea kple na Mawu, bena Gbedeasi
yeye ɖesiaɖe la atso agbadɔ sia me ayi, woalée daɖi tso afisia. Eye
Eyama nɔ kpekpem ɖe ŋunye be mawɔ ɖe nye nya la dzi, be matsi
afisia awɔe. Eye enumeke la megatrɔ yi ake.
82 Ke, azɔ, nyemenyae le ɣemaɣi me, bena wonɔ fotowo ɖem esia o,
dzɔdzɔmenunyalawo nɔ eɖem, esime Mawudɔlawo ɖiɖi tso Dziƒo, be
woahe Gbedeasi la vɛ. Ke mieɖo ŋku dzi, megblɔ be Esi ke nɔ nuɖusi
me na dziƒoha la do, ɖeƒomevie, Eƒe akɔta ɖa, kple Eƒe aʋalawo.
Mieɖo ŋku dzi be megblɔ nya mae, mi katãa? [Ƒuƒoƒea gblɔ be,
“Amen.”—Tala.] Kple alesi menɔ ŋku lem ɖe Eŋua? Ele tɔxɛ tso
mamleawo gbɔ sã. Ke nyemenya be wonɔ foto ɖem Esia o, elabena
esia megbe zi ɖeka la meɖe abla yi Ɣedzeƒe. Ke esi metrɔ yi ɖe aƒe
le Tucson la, Yee nye kem le nyadzɔdzɔgbalẽwo katã me keŋ si wole
kpɔkpɔm le dukɔa ƒe afisiafi kloe, alo kaka va ɖo Mexico, kple le
Ɣetoɖoƒe Dukɔwo katã me, eye mesusu be Agbalẽ xɔxɔ la le afisia. Ele
Associated Press dzi. Ame nenie kpɔ, “Alilikpo wɔnuku aɖe le yame”?
Makpɔ asiwo ɖa. Ke azɔ Life ƒe nyadzɔdzɔgbalẽ xɔe ɖe dzi. Eye nya—
nyadzɔdzɔ la le gbɔnye afii ŋdi sia, le Life ƒe nyadzɔdzɔgbalẽ me afisia,
be matsɔe fia. Azɔ Yee nye esi, ɣeyiɣi ma tututu me la menɔ afima.
Mikpɔ piramide ƒe Alilikpo laa? Metsi tre ɖe esia ƒe gɔme tututu. Ke
le afima, mikpɔ Mawudɔla tɔxɛ si le nuɖusi godzi laa? Mikpɔ Eƒe
aʋala tsutsyɔẽ laa? Nusi wogblɔ la tututu. Ke yee nye si dze keŋ le
Mexico kple teƒe vovovo siwo woɖe fotoa le. Azɔ, dzɔdzɔmenunyala
sia le afii la le agbagba dzem be—be yeaxɔ nyanyanana ɖesiaɖe, si
yeate ŋu la, tso fotoa, kple amesiwo si fotoa le la ŋuti. Ele numekuku
wɔm tso eŋu.
83 Azɔ, egblɔ le afisia be mate ŋu anye alilikpo kura o, elabena
zãmu ƒe alili meyina yame wu, magblɔ be, wu agbadroƒe ade alo enyi,
alo nane nenema o. Ne míeyina ɖe ƒugodo la enuenu míaƒe yameʋu
yina yame afɔ akpe wuiasieke, ke ɖee kem míegbɔ ahomyawo ŋu.
Ke alilikpo sia, le dzɔdzɔmenunyala sia ƒe nyadzɔdzɔ ŋɔŋlɔ si le
afisia nu la, ekɔ de agbadroƒe blaeve vɔ adẽ. Ema lanɔ agbadroƒe
ɖe agbadroƒewo dzi gbɔ zãmu ƒe alili ŋu boo. Ke egblɔ be, esi wònɔ
ŋku lem ɖe nutoa me ŋu la, ke azɔ, minyaa me…Ame nenie ɖo ŋku
dzi be megblɔe na mi be, “Eɖe gbe abe yameʋue to gbeɖeɖe ƒe liƒo
ŋu ene”? Miɖo ŋku dzia? [Ƒuƒoƒea gblɔ be, “Amen.”—Tala.] Gake

yameʋua ɖeke menɔ nuto ma me o. Nenemae agbalẽa gblɔ le afisia.
Woku eme kpɔ. Amea ɖeke o, yameʋua ɖeke menɔ yame afima o.
Eye, to vo na esia la, mate ŋui o…Afu ma si nɔna yameʋu yome la
menye naneke wu ya si kaka la o, zãmu ƒe alilie, elabena egbɔñɛ to
ʋu sia me do, abe yameʋu suetɔ ene. Ne ele ŋgɔ yim la, enana zãmu
ƒe alili la kakana le ya me. Mate ŋu aɖe esia ɖa o, zi alesi yameʋu
suetɔ la li ko, elabena ele be wòanɔ…Numae tutunɛ ɖe ŋgɔgbe, eye
zãmu ƒe alili la tua dzudzɔ tso eme.
84 Gake eyae nye si, le agbadroƒewo tso afisi zãmu ƒe alili ate ŋu
anɔ gbɔ, eye yameʋua ɖeke menɔ nutoa me o. Eye Esia mate ŋu
anye zãmu ƒe alilie le dziaƒo afima, hetɔ ɖe dziaƒo afima gbemagbe o.
Eƒe kekeme nye agbadroƒe blaetɔ,̃ eƒe kɔkɔme nye agbadroƒe blaeve
vɔ adẽ. Mikpɔea? Ele tututu abe alesi wòle le foto ma me le afima,
esime megblɔ na mi be, “Aƒetɔ ƒe Dɔla la le abe Dzo Lilikpo ene,” ƒe
geɖewoe esi va yi, hafi wova Ɖee foto; Mawu na be dzɔdzɔmenunya
de dzesi be Enye Nyateƒe. Ke le afisia, kuɖe nyagblɔɖi si wona ŋuti la,
Mawu na dzɔdzɔmenunya ɖi ɖase be Enye Nyateƒe. Azɔ afikae míele
tsitre ɖo? Medi be madzra esia ɖo, elabena ɖewo ma—ɖewo maƒo nu
kple xɔñye aɖe, si le afisia ŋdi sia mahĩ, be—be wòaŋlɔ Nutrenu Adre
mawo. Ate ŋu anye be adi be yeawɔ esia ŋudɔ le eme. Ke ale la eƒe
kɔpi ɖeka nanɔ mia si, nukaŋutie, ne eƒe ɖeka le mia si la, midzrae
ɖo abe ɖaseɖiɖi ene. Mikpɔea?
85 Azɔ ele didim be yeanya, gake viɖe kae wòanye be nayi ɖagblɔ
esia nɛ? Akoe. Mikpɔea, ɖeko wòako nu. Eyata mina míagatsɔ míaƒe
adzagbawo ƒu gbe nenema o. Gake míenyae, Hamea nyae, eye Mawu
nya be Nyateƒee.
86 Eye esi menɔ gbe dom ɖa kuɖe nya sia ŋu la, kuɖe nye nyabiase
la ŋu be nukae ava dzɔ ɖe dzinye la, ke mienya afisi menɔa? Tucson
ƒe Anyiehe, le Flagstaff ƒe ɣedzeƒe; le tɔɖoƒe nu la, afima tututue, nye
teƒe si megblɔ na mi, ɣletia geɖewo doŋgɔ hafi wòva dzɔ, be mava
nɔ tsitre ɖo. Eye ele nenema pɛpɛpɛ le nyadzɔdzɔgbalẽ sia si le afisia,
kple nyadzɔdzɔgbalẽwo kpakple nyakakagbalẽ sia ƒe nya nu, hekpe
ɖe mía ŋutɔwo ƒe ɖaseɖiɖi ŋu la, afima tututue wòdzɔ le. Mawu de
blibo eye mate ŋu ada alakpa o, eye ava me godoo.
87 Miɖo ŋku nyaƒoka sia dzia, Amegãwoe, Game Kae Nye Esi?
Magbugbɔ gblɔe ake: “Miɖo ŋku dzi, nane le klalo na dzɔdzɔ, nu gã
aɖee.” Eye azɔ Ena be dukɔa katã le ɖase ɖim le Eŋu. Nyadzɔdzɔgbalẽ
ɖesiaɖe le Associated Press dzi, kple míaƒe nyadzɔdzɔgbalẽ vevietɔwo
dometɔ ɖeka, kple nu bubu ɖesiaɖe la, wole ɖase ɖim le Eyama ŋu,
ke mevɔ, haɖe o. Ke gomekpɔla ka tɔgbe wonye, go—gomekpɔla
ka tɔgbe woe nye Kristotɔwo, be wonya bena le gaƒoƒo doblukɔ sia
me la, esi me mɔkpɔkpɔa ɖeke meli le dzɔdzɔmenunya ƒe nya nu o,

eye tu wowówo le mía lalam la. Eye mɔkpɔkpɔa ɖeke mele míaƒe
ɖoɖowɔhawo me o, siwoe le ƒu ƒom ɖe du la wu tsã, wole bablam
kple lã la ƒe dzesi. Eye esi mɔkpɔkpɔwo katã le go ma me bu ɖe
mí keŋ, le míaƒe ganyawo me, le míaƒe Kristome nɔvikadede me le
ɖoɖowɔhawo dome. Esia ɖo ta ɖe Katolikizm me tẽ, nusi lanye lã la
ƒe dzesi le hawo ƒe ƒuƒoƒo me.
88 Gake ezu be, amesiwo lɔã Mawu hele mɔ kpɔm na nu vavã
la, Mawu Si do ŋugbe le Biblia me la ŋutɔ, kakee keŋ le mía ŋku
me; hewɔ be hame la, kple amewo, kpakple dzɔdzɔmenunya, kple
nyakakagbalẽwo, kple nusianu tim, de dze sii be Eganye Mawu
kokoko eye wòaɖo kpe ŋugbedodowo dzi. Game kae nye esi!
89 Ke le Sabino Canyon ŋdi ma la, esime menɔ gbe dom ɖa henɔ
biabiam se be nukae le dzɔdzɔ ge mahã la, mewu nye asiwo ɖe yame
na Mawu, le to ma ta me ɖaa ke la, Yi ma ge dze nye asi me; eƒe
asiléƒe nye adzagba, eye yikpeƒe tso ga ɖe etome, eye eƒe ɖaɖɛƒe didi
anɔ afɔ etɔ,̃ wòhele dzo dam sigbe gaze alo klosalotsi ene, heɖa abe
geluhɛ ene. Ke nyemanya nusi wònye o. Eye megblɔ bena, “Mevɔã
na nusiawo.”
90 Eye kasia ko la Gbea ɖe ƒo nu, si ʋuʋu aga la katã. Egblɔ bena,
“Aƒetɔ la ƒe Yie.” Eye Aƒetɔ ƒe Yie nye Aƒetɔ la ƒe Nya, elabena Mawu
ƒe Nya la ɖana wu yi nuevee.
91 Ke esi metrɔ va esia dzi, le gama, ɣemaɣi la, nɔviŋutsu wɔkalẽ
suea ɖe le hamea me afii…Enye asraƒo kpɔ eye tukpe lɔe hekakae
keŋ, kloe, le aʋakɔ me wotsɔ mlɔ anyi be eku, eye wogblɔ be eya…
Womebui, dɔyɔlawoe ma, womebui kpɔ be atsi agbe o, eye mehĩa
ŋutɔ hã be woagu game ɖe eŋu o, edzo vɔ keŋ. Ka gã siwo to eƒe ata
me la tso; eƒe abɔ sue la ɖe ɖa le eŋu keŋkeŋ kloe; eƒe ata, ata ɖeka
ɖe ɖa, esusɔ vie. Gake Mawu kpɔ amenuveve, ɖee heda gbe le eŋu
gbeɖeka.
92 Eya, Nɔviŋutsu Roy Roberson, nɔ anyi hafi woɖe foto ma le
Houston afima. Alesi wogblɔ nɛ le ŋutega me, nusi srɔã nɔ wɔwɔm le
ŋkekea me, kple alesi wòxɔ dɔ lae eye be akpɔ dɔyɔyɔ. Eye esiae kplɔe
wòzu xɔsetɔ. Gake eya, esi wònye asrafo ɖeƒomevie ta la (Mekpɔ mɔ
be miatsɔe kem be megblɔ nya sia) enye le wo—wo katã dome la ame
sesẽ, si wɔa nu pɛpɛpɛ, si ɖea gbe le srafowo dome. Abe aʋafia ene
la, ele be wòado adãgbe, kple, “Wɔ esia!” Mikpɔea? Gake e—exɔ se,
hafi. Ke atraɖi, esi wòle hamea me vam hele nu wɔnukuwo kpɔm la,
egblɔ bena, “Mexɔ edzi se, gake ema nye ame bubu tɔ.”
93 Gbeɖeka zã me la Aƒetɔ fɔe, gbeɖeka ŋdi boŋ. Nye kpakplii,
míebɔbɔ nɔ anyi, edze abe Yerusalem ye le Aƒetɔ ƒe Kɔminiɔn kplɔ̃
ŋuti ene, eye menɔ nu ƒom. Mete ŋu le eme sem o. Eye Nɔviŋutsu

Roy, si nɔ anyi ɖe afisia, le kpɔyem fifi laa, ke eya kpɔe. Eye wòyɔm,
tso Houston…alo tso Arizona, alo eŋlɔ agbalẽ nam eye metrɔ yɔe.
Egblɔ be, “Ènɔ anyi ɖe afima, Nɔviŋutsu Branham, eye mekpɔ Kekeli
Sɔti gã ma ge ɖe me helé wò, hekɔ wò dzoe le Aƒetɔ ƒe kplɔ̃ la ŋuti, eye
èdzo yi ɣetoɖoƒe gome.” Elabena eyama nɔ anyi ɖe ɣedzeƒe kpa dzi
henɔ kpɔyem meɖo ta ɣetoɖoƒe, eye Kekeli sia ge ɖe me hekɔm dzoe.
94 Egblɔ be ŋdi aɖee, ewɔ abe ŋutega ye. Yefɔ le aba dzi, anɔ abe
le ŋdi ga etɔ̃ alo ga ene me lɔƒo, alo nane nenema, eye yekpɔ nusia
wòva me. Eye wògblɔ be yedo ɣli, ewɔ abe, hena ŋkeke geɖewo be,
“Nɔviŋutsu Bill, trɔ va!” Ke nye kple Roy la míenye nɔviwo vavã.
Míele teƒe ɖeka, eye míedaa ade ɖe du, ɖeko míele abe nɔviwo ene.
Eye wò—wònɔ ɣli dom nɔ yɔyem, vaseɖe esime eƒe gbe me xe, “Trɔ
va! Gbugbɔe vɛ! Gbugbɔe vɛ,” henɔ avi fam. Egblɔ be me…Kpɔ ɖa Dzo
Lilikpo mae nye esi trɔ gbɔna, boŋ Alilikpoa trɔ va, eye Wòkɔm da ɖe
kplɔ̃ la ƒe tade, eye wotrɔ nye nɔnɔme. Enye nuwɔnuku na Nɔviŋutsu
Roy, be nye nɔnɔme trɔ, eye nye kpɔkpɔme to vovo. Mada nusia ɖe
afisia hena nane si dzi medi be maɖo ŋku la ta, “esi nye nɔnɔme trɔ,”
esime megblɔ gɔmeɖeɖe si le esi la nɛ.
95 Ema va me hafi megbɔ va hena Nutrenu Adreawo. Esime megbɔ
va hena Nutrenu Adreawo la, ekema me…Ŋdia ɖe la nua va dze Billy
dzi, ke enɔ didim be yeaƒo nu kplim. Ke mexaxa, nɔ gbe dom ɖa kuɖe
Nutrenu Adreawo ŋu. Tete la eƒo nu nam tso…Nua gava me ake,
hegatrɔ va me ake. Nɔviŋutsu Roy, ne nyemegblɔ esia nyuie o la, nà—
nà manya. Eye egblɔ be ye—yegafɔ ake, le—le ŋdi me, megasusui be
enye, ŋdi kanyã. Ke le afima la ekpɔ xɔa me hekpɔ Kekeli gã sia, alo
Alilikpo si le to la tame. Ebiam se, eteƒe medidi o be, “Ɖe nane kuɖe
eŋuti be Alilikpo nanɔ to tame,” eye meɖo ŋu be…“le Biblia mea?”
96 Eye meɖo ŋu be, “Ɛ,̃ esime wokplɔ Petro, Yakobo, kple Yohanes
yi to dzi, eye Alilikpo tsyɔ̃ Aƒetɔ Yesu dzi. Eye—eye Mawu ƒo nu, gblɔ
bena, ‘Esia nye Vinye lɔlɔã.’” Megblɔ mawunya le eŋuti le afisia, eteƒe
medidi o. Enye gbedeasi suea ɖe, bene nɔvi nyaƒokaselawo nate ŋu
ase egɔme, Miɖo To Eyama. Mesusu be ɖewohĩ ele nyaƒoka dzi na mi.
Meka ɖe dzi.
97 Eye wògblɔ be yeyi ɖe toa dzi. Eye esime wòyi la, nyee nɔ tsitre ɖe
afima. Eye Gbe aɖe ɖi tso Alilikpo me, (Menye nenemaea, Nɔviŋutsu
Roy?) eye wògblɔ nya ɖe alea tɔgbe be, “Esia nye Nye subɔla. Eye
Meyɔe be wòanye nyagblɔɖila na agbenɔɣi la, be wòakplɔ dukɔ la
abe alesi tututu Mose wɔe ene. Eye wonae ŋusẽe, be wòate ŋu aƒo nu
nuwo nadzɔ.” Alo nane nenema tɔgbe, abe alesi Mose wɔ ene, sigbe
ayɔ togbatowo vɛ. Ke míenya nu kuɖe kadzidɔewo, kple bubuawo ŋu,
kple nusiwo dzɔ va yi xoxo la. Hattie Wright sue si le megbe afima,

mebu be mienya nusi dzɔ le eƒeme. Eye Wògblɔ nɛ bena mewɔ nusi
ke Mose wɔ.
98 Ke azɔ egblɔ esia nam, le nye tɔtrɔgbɔ tso mɔ—mɔzɔzɔa ɖe me.
Eye le nye susu me la, meɖo tame be mayi Bud gbɔ, elabena nuwo
meka ɖe me nɛ le afima o, eya sinye adela.
99 Hafi madzo le afisia la…Mada esia ɖe me faa dzro, eye míaɖe
abla. Meku drɔẽ aɖe si ɖikokoe, drɔẽ saga aɖe. Ke mexɔe se be, ne
nyonye va se nya sia la, made abii eŋu o. Eye mexɔ se be made abi
srɔñye ŋu o, amesi nɔ anyi ɖe afisia fifi laa. Gake la enyae. Anɔ
ɣleti geɖewo va yi la, ɣemaɣi tututue, enyo, anɔ abe Kele me alo
Adeamakpɔxe me la, meku drɔẽ bena me—menɔ asi tsam blukɔ me,
eye me…Enyo, nye—nyemekpɔ afia ɖeke ayi o eye amea ɖeke metsɔ
ɖe le me nam o, eye mezu yakame, ya—yakame sɔŋ. Eye vuvɔ nɔ
wɔyem, eye mekpɔ adzɔge hekpɔ dzo bibi aɖe. Ke esi meɖo afima
la, dua me ƒe a—aɖukpo wònye, eye woɖe ʋewo eye dzo nɔ bibim le
ʋeawo me. Eye le ʋeawo domee la, teƒea ɖe li, afisi yakamewo mlɔna,
be dzodzo malé wo, eye fafa nagawu wo o, le dzoawo ƒe domedome,
le vuvɔŋɔli zã fafɛ la me. Ke vuvɔ nɔ wɔ—wɔyem. Eye me—mezɔ yi
dzo sia gbɔ, be maƒu dzo, ke yakamewo mlɔ afima zã. Eye wonɔ…
Nyemekpɔ wo dometɔa ɖeke o, gake ewɔ abe mlɔƒe le wo katã si alo
teƒe si nye woƒe anyimlɔƒe. Eye mekpɔ nyonye, Fletcher Broy.
100 Ke Fletcher, ale gbegbe megaɖoa ŋku edzie. Enye ɖevi nyuia ɖe.
Ke esia ate ŋu anye nusɔsrɔ̃ na ɖevi sɔhɛwo. Meɖo ŋku dzi be anɔ ƒea
ɖewo va yi la, ɖekakpui dzeɖekɛ aɖe, sie nye James Fletcher Broy,
ke eva dze ha baɖa dodo, eye wòno aha zi gbãtɔ. Meɖo ŋku dzi be
enɔ yɔyem le xɔmetsovɔ godo le nye aƒe me. Ke fofoa trɔ megbe yi
Ŋutikɔkɔe me, anɔ ƒea ɖewo va yi la, enɔ ablɔ me afima hetsɔ kasaŋku
aɖe be, “Le togbɛa ɖe dzi ɖaa titsogaa ɖe le te.”
101 Eye Fletcher yɔm ɖa gblɔ bena, “Nɔviŋutsu Bill, do gbe ɖa
ɖe tanye. Se hadzidzi si ƒom fofonye le la ɖa, evɔ nyea mele aha
nom egbe.”
102 Megblɔ be, “Fletcher,” enye ŋutsuvi si axɔ abe ƒe wuienyi ko,
megblɔ nɛ be, “mègato mɔ ma o.” Gake egbe to ɖoɖo. Eyi dzi nenema.
Etrɔ zu ahamula blibo. Eye srɔã dzo le egbɔ, eviawo hã, eye le gaƒoƒo
sia me la ɖeko wò…Ke Mawu nya be melɔñɛ.
103 Meyi be mado gbe ɖa ɖe eta, ezu yakame keŋkeŋ. Meyi be mado
gbe ɖa ɖe eta, le teƒe sia eteƒe medidi fũ o, exɔ abi le ɣeyiɣi si me menɔ
afisia hena Nutrenu Adreawo. Megblɔ be, “Fletch, kotu evea ɖewo le
asinye le afima si me—medi be matsɔ na wò.”

Egblɔ be, “Megawɔe o, Nɔviŋutsu Bill.”

Evɔ me—menya be awua ɖeke mele esi o. Eye megblɔ be,
“Nukaŋuti maxɔ awuawo o mahã?”

Egblɔ be, “Huh-uh.” Eye wòkpɔm dũ, “Èkpɔa, ènya nusi mawɔ
kpliwoa. Matsɔ wo de awɔba atsɔ mu aha.”

Eye megblɔ be, “Mana ga via ɖe wò, Fletch.”
104 Egblɔ be, “O, megawɔe o, Nɔviŋutsu Bill. Nye—nye—nyemedi be
nàwɔe o.” Ɖekakpui vavã wònye, le dzi me, gake eva zu ahatsunola
kple yakame. Eye e—esrɔ̃ tsɔ afɔ gbegblẽ. Eye, oo, nusianu koe dzɔ
ɖe nɔvi dahe sia dzi.
105 Ke esime mefɔ,̃ hafi mafɔ̃ la, Fletch gblɔ nam be, egblɔ le drɔẽƒe,
egblɔ be, “Billy, ma—madi teƒea ɖe na wò, Nɔviŋutsu Bill. Ènyi
vinyewo esime dɔ nɔ wo wum.” Eye wògblɔ be, “Ènye tɔ na wo.
Azɔa madi teƒe aɖe na wò le afisia be naƒu dzo.” Eye míezɔ to
yakameawo ƒe teƒewo ʋuu va ɖo teƒea ɖe mlɔeba, eye wògblɔ be,
“Mabɔbɔ nɔ afisia.”

Eye megblɔ be, “Mazɔ yi afisia akpɔ ɖa be makpɔ teƒe aɖe mahã.”
106 Eye mezɔ yii, hetrɔ kpɔ viviti zã, fafɛ la ɖoɖa. Eye mesusu be,
“Mibu eŋu kpɔ. Ɣeaɖeɣi va yi la, Mawu Ŋusẽkatãtɔ na be mekplɔ Eƒe
Hamea. Ɣeaɖeɣi va yi la, Ena be meɖe gbeƒã Eƒe Nyanyuia hekpɔ
luʋɔwo wokpɔ ɖeɖe. Ŋutsuwo kple nyɔnuwo tso xexeame katã va,
be woaɖo dze kplim le minuti ʋeea ɖewo. Ke fifi la nyee nye esi azɔ
zu, yakame, eye amea ɖeke mele diyem o. Eye vuvɔ lém. Nuka wɔ
ge mala?” Tete menyɔ.̃
107 Megblɔe na srɔñye, megblɔ nɛ be, “Ɖewohĩ egɔmee nye be Fletch
le hiã me.” Eyata míeɖe abla yi, be míakpɔ ne míate ŋu ke ɖe eŋua.
Eye nɔviaŋutsu la ke ɖe eŋu. Enɔ afisia le Weidners wo gbɔ. Le teƒe
ma afisi wo…wodzrana sɔwo kple nuwo le; edɔ̃ alɔ̃ ɖe dzogui aɖe dzi
le ava aɖe alo nane me. Mezɔ yi. Mesusu be, “Enyo, ɖeko maɖe asi
le nya ma ŋu woayi.”
108 Ale metrɔ gbɔ azɔ tso Canada, nye kple Fred kpakple ame
kemeawo, nyitsɔ aɖe. Eye le nye susu me la, meɖoe be, “Ne dukɔ
sia medi be yeaɖo to nye Gbedeasi la o la, esɔ gbe, menye dzizizi
wònye na wo o.” Mele mawunya gblɔm fifia anɔ ƒe blaetɔ̃ vɔ atɔ.̃ Ke le
ƒe wuiatɔ̃ ɖo wuienyi mlɔe siawo me la nyemewɔ naneke o negbe na
Aƒetɔ la ko. Mete kpɔ nɔ agbe si te ɖe Eŋu ale gbegbe eye nyemegblɔa
nyaa ɖeke o negbe ne Eya gblɔe nam gbã hafi, nusianu.
109 Amewo gblɔna be, “Azɔ ne Nɔviŋutsu Branham gblɔ na mi be
yegbɔna la, miɖo ŋku dzi, míkpɔ mɔ na takpekpe aɖe, elabena egbɔna
le Aƒetɔ ƒe Ŋkɔ me. Mele naneke wɔ ge vaseɖe esi Aƒetɔ nagblɔe nɛ
o…” Ele teƒe. Melalana vaseɖe esime Wògblɔe nam. Nyemeɖe zɔ o

vaseɖe esime Wògblɔe nam. Ke nenema Wònɔna, le ɣleti ʋee siwo va
yi la me, Megblɔ naneke nam kuɖe teƒe siwo mayi la ŋu o.
110 Emegbe metrɔ gbɔ tso Canada, eye Fred lĩ…Alo Nɔviŋutsu Roy
lĩ eƒe drɔẽ la nam, esi nye kple eya kple Nɔviŋutsu Banks míenɔ mɔ
zɔm, eteƒe medidi hafi míeklã o.
111 Ke azɔ le ŋufɔk̃e la míeyi ɖe Nɔviŋutsu Fred gbɔ. Ke eviaŋutsuvi,
Lynn, menɔ aƒe me o, eyata mete ŋu zɔ kpli mí o. Eya kple srɔã
latsi megbe. Eyi ɖakɔ srɔã le Rosewood afima…alo Melrose, le
Saskatchewan.
112 Eye nye kple Billy míeɖo Nɔviŋutsu Fred ƒe agbalɔʋu sue la va.
Le zã ma me la míezɔ mɔ zã la katã kloe, eye ŋufɔk̃e hã. Eye le esi ŋu
ke la míeto Helena ŋu, le Montana, hegbɔna ɖe de nu.

Ke me—menɔ ŋudzɔ vaseɖe ga asieke me lɔƒo, eye alɔ̃ tsɔm. Meyi
alɔ̃ me. Ke Billy la, eya di be míadɔ̃ alɔ̃ vaseɖe etsɔ ŋdĩi ga ewo me
lɔƒo, ne agu dze la, ale be wòanɔ bɔbɔe na mí be míate ŋu azɔ mɔ.
113 Tete me—mefɔ le ga ene me lɔƒo eye medze mɔ, nɔ ʋu kum, ke
Billy ganɔ alɔ̃ dɔm. Míeva ɖo teƒea ɖe eye menɔ tame bum, “Minya
nusiea? Ŋkeke siawo dometɔ ɖeka dzi la, tete manya kplɔ srɔñye ayi
ɖe to dzi le afima ko la…Ke nyemele nusi wɔ ge mala la gblɔ ge
nɛ o. Ke boŋ maɖo toa dzi afima, hafi agblɔ nɛ be, ‘Melɔ̃ teƒe sia
ŋutɔ, megahĩa be míayi teƒe bubu o. Nà míatsi afisia ko.’” Ke esia
didi tso ŋkuʋuʋu gbɔ, agbadroƒe alafa wuiɖeke sɔŋ tso afi ɖesiaɖe.
Mikpɔea? Adzɔge ɖaa ke le gbedadaƒo. Mesusu be, “Ŋutsuvi, ɖe esia
manyo ŋutɔ oa! Mele nam be makpa ɖa o, eye mele nam be ma—
ma—madzra ɖo o. Ke ɖeko mazu to—todzinɔla atraɖi, nusie medina
ɖaa be manye.” Eye megblɔ be, “Tu aɖewo le asinye, si amewo nam,
eye mazu mɔfiala si tɔgbe miese kpɔ o. Ɖeko esia adzɔ dzi nam. Ekem
ne Aƒetɔ gblɔ nam be ɖi aga yi ɖagblɔ nane na amea ɖe la, maʋu du
ayi ɖagblɔe na ameawo agatrɔ agbɔ. Eye makpe ɖe Bud ŋuti, eye vavã
miatu teƒe nyuia ɖe ɖe afisia.” Menɔ esia ŋu bum.
114 Míege ɖe nuɖuƒea ɖe, be míaɖu nu, le teƒe suea ɖe si le toa dzi,
anɔ ga adre me lɔƒo. Zã nɔ dodom, eyata mefɔ Billy. Ami vɔ na mí,
eyata ele be míadze ami. Eye míeyi teƒe sue sia, nuɖuƒe sue sia. Ke
esime míele afima la, ŋutsua ɖe zɔ tso mɔa me va, ɖewohĩ la atsi wum
vie, gake eƒe kpɔkpɔme ɖi ŋutsu, na nyea. Edo kakpla wu, alo dziwui
legbe, do nyifɔkpa, ɖɔ kuku yibɔ, nutoge didi ɖe mo wuya aleke, hefu
tititi, eƒe taɖa ɖiɖi do to eƒe kukua te, kɔ ɖe megbe nɛ. Mesusu be,
“Kpɔkpɔme ma ɖi ŋutsu tɔ.” Menye amea ɖe si le gblɔdɔ, nye kuviatɔ,
lé sigaa ɖe ɖe nu, lɔbɔ de ema nu, hedo atakpui nɔ anyi, ɖe yaxɔƒe alo
le tsiƒuʋe aɖe gbɔ o, to ƒodogã ɖi Ɣedzeƒetɔ aɖe o. Taflatse ɖe nyagbe
mawo ta. Gake, alekee hã, ɖekakpui la ɖi ŋutsu, na nyea; esesẽ, kako.

Ewɔ abe enɔ afisi Mawu wɔ ame daɖo be wɔanɔ. Eye menɔ ŋudzedze
kpɔm le eŋu.
115 Ege ɖe nuɖuƒea me hedɔ lãtutuibolo. Amewo nɔ afima de
ame wuiatɔ,̃ alo ame blaevea ɖewo. Nyinyenyẽ tsɔe. Ke mienya
alesi amea ɖewo nyẽnae…[Nɔviŋutsu Branham exaxa ʋuu srɔ̃
nyinyenyẽ—Tala.] Taflatse. Gake la enyẽ kɔƒeme ƒe nyenyẽ, sesĩe gãa
ɖe kple hayahaya, “Ker-chooee!” Míatɔwo, ewɔ abe fesrewo kaka.
Esime wòwɔe la, amea ɖeke mekatsɛ ke nu o. O, amegã. Megblɔ be,
“Billy, ŋutsua ɖe nye ema sɔ ɖe nye dzi nu.”

Egblɔ be, “Aw, papa, menye ɖe èdi be yeaɖii o ɖe…”
“Emae nye nusi, nyee nye ma etsɔ si gbɔna.” Mikpɔea? Megblɔ

be, “Nyee nye ma.”
116 Eye metɔ te ɖe afima vie, ke Billy kpɔm dũ heyi eƒe lãtutuibolo
la ɖuɖu dzi, ke nye la me—meɖu tɔnye vɔ. Le minuti ʋeea ɖewo me
ko la, amea ɖe, le atixɔea ɖe me xe mía ŋgɔ tututu, agbogbloa ɖe
le eŋuti trɔ alea, ɖoɖe atixɔe la ƒe megbe, ale be nyemete ŋu le nu
kpɔm kpeɖo o. Ŋutsua ɖe tso ɖe tsi tre, eƒe nɔnɔme ɖi tɔnye tututu,
axɔ abe ƒe blaadre vɔ atɔ̃ ene, enye amevi tukui aɖe. Eƒe awu miã
kpaɖi, hevuvu ʋiaʋia. Eye ɖekakpui si tsi tre kpli la ɖi Fletcher Broy,
tututu, taɖa hẽ ɖiɖi ɖe mo nɛ. Eye Billy trɔ kpɔ gbɔnye, hegblɔ bena,
“Papa, woɖi wò kpakple Fletcher.” Mibui kpɔ alesi mase le ɖokuinye
me. Eye ɖekakpui tukuitɔ, si ɖim la, mu sagasaga. Mie…Wonɔ anyi
ɖe asaɖamedzo aɖe gbɔ, eye dzudzɔ bla wo keŋ, woƒe mo hã ƒoɖi.
Mesusu be woƒe ŋdinuɖuɖu la, katã koe ma, ate ŋu anye be ŋutsu la
tu peni blaeve ko, ɖewohĩ kɔfi kɔpu ɖeka alo nane nenema. Nye dzi
ti kpo le dɔme. Eye meɖe ŋku kpɔ nu. Eye Billy gblɔ be, “Nukae dzɔ
ɖe dziwò?”

Megblɔ be, “Naneke o.” Eye meɖe ku kpɔ nua, eye woto afima yi
hedo go.

Egblɔ be, “Papa, nukae dzɔ ɖe dziwò?”
Mebe, “Naneke o.” Eye wòge ɖe ʋu me. Megblɔ be…
Egblɔ be, “Ègadi be yeaku ʋu la akea?”
Meɖo ŋu be, “O.”
Egblɔ be, “Alɔ̃ gale nye tsɔm kokoko.”

117 Ale wògayi alɔ̃ me, eye menɔ du sim le mɔa dzi, abe agbadroƒe
blaatɔ̃ vɔ atɔ̃ gaƒoƒo ɖeka ene, le agbatsɔʋua ɖe me, tso toa dzi, gbɔna
ɖota ɖe—ɖe de nu, te ɖe…Hegbɔna ɖe aƒe le Arizona, gake azɔ la ɖe
meɖo ta ɖe Utah. Eye esi meɖo afima, heɖiɖi tso toa gbɔna, anɔ abe
agbadroƒe blaeve to du la ŋu vɔ la, ewɔ ko abe…Mise nusia, abe alesi
mebɔe na mi kuɖe kadzidɔewo ŋuti le gbemagbe ŋdi, kple nusiawo

katã, alesi nane…Amea ɖe yi dzi nɔ nu ƒom nam, Gbe aɖe abe alesi
ke ko miele tɔnye sem ene. Menya be eɖi tagbɔgbegblẽnya. Gake abe
alesi meɖee gblɔ va yi la, “Ɖe megblɔ nane na mi kpɔ si menye nyateƒe
oa?” Eye Gbe la—la dze nu ƒoƒo. Menɔ nu ƒom Nɛ.
118 Egblɔ be, “Heyi wò ɖoɖowo dzi ekema azu nenema.”

Megblɔ be, “Aƒetɔ, nyemedi be manɔ nenema o ɖe.”
119 Ebe, “Srɔw̃ò hã, adzo. Malɔ̃ anɔ agbe le towo mawo dzi afima
nenema o. Eye atrɔ zu yakame abe alesi drɔẽkuku la fia wò be
nazu ene.”
120 Megblɔ be, “Nyemedi be mawɔ nenema o, gake la…Nye—nye—
nyemedi be woanye dzizizi nam be manɔ agbe nenema o. Me—
Medi be mawɔ nane si to vovo. Gake wo—wogblɔ nam bena—bena
Èyɔm be manye nya—nyagblɔɖila, eye medi be manɔ gbedadaƒo abe
nyagblɔɖila ene.” Gake nye ŋutɔ koe nɔ nye nyanuɖeɖe ŋudɔ wɔm
bene mate ŋu ada ade; na nye ŋutɔ nye viɖe.
121 Eye Wògblɔ be, “Gake emae nye Nubabla Xoxoa me ƒe
nyagblɔɖilawo. Woyɔ wò be nànɔ afima le dɔwɔƒe si kɔkɔ wu ema
sã me.” Egblɔ bena, “Nunana geɖe wu le asiwò to vo na numa. Woyɔ
wò be nado gbe ɖa ɖe dɔnɔwo ta eye be nagblɔ Nyanyui la. Eye le
apostolowo ƒe nɔnɔme nu la, ènya nu tso—tso nu gãwo ŋu tsɔwu,
nunana gã geɖewo ŋu.” Egblɔ be, “Nukaŋuti nàlala be Matutuwò
ɣesiaɣi si naɖe zɔ? Afika wò teƒeɖoɖo le?” Ale eme kɔ nam. Eye
eyi dzi be, “Ɖe èɖo ŋku dzia?” Megblɔ na wò…?…“Èɖo ŋku nusi
Nɔviŋutsu Roberson gblɔ na wò le wò drɔẽ la, eƒe drɔẽ la, alo ŋutega
mea? Bena ewɔ abe Mose ene. Èŋlɔ be tɔwowo ƒe seselelãme. Èŋlɔ̃ be
yɔyɔ si Metsɔ yɔ wòe.”
122 Megblẽ dɔnɔwo daɖe anyimlɔƒe. Medi be Aƒetɔ koe nagblɔ
afisi mayi kple afisi nyemayi o la nam. Esia mesɔ gbe o. Meva
dze ɖokuinye kpɔkpɔ ɖeƒomevie, elabena amewo mele to ɖom nye
Gbedeasi la o. Eye ne nàlɔ…̃Ke Mawu nagadzro be madi be matsɔ
nye agbe fifitɔ la asɔ kple Mose tɔ o, evɔ numa tututu ke Mose wɔ.
Dukɔ la gbe to ɖoɖoe esime wòva be yeaɖe wo, eyata ɖeko wògblẽ
wo ɖi dzo yi ɖe gbedzi, gake Mawu trɔe gbɔe. Ke xoxoxo la eŋlɔ be
dukɔ la ƒe fukpekpe.
123 Eye ale megblɔ be, “Aƒetɔ, nenye be…Aleke mate ŋue, esɔ gbe,
kpakple agbalẽmanyamanya, kpakple gɔmedzesuku ƒe agbalẽnyanya
ko, ɖe mate ŋuia? Eye amewo aɖo ɖe fli me kple afisiafi, be woase
Nyanyuie tsɛ la.” Ekpe wu, elolo fifia wu alesi wònɔ le Nubabla Xoxoa
ŋɔli sã. Elia yi Dzi eye wòna nunanawo amewo. Mikpɔea? Yesu Kristo
eyama ke etsɔ, egbe, yi ɖe mavɔmavɔ me. Eye menɔ nu ƒom, henɔ Eya
hã ŋkɔ sem wònɔ nu ƒom nam. Tete Wòdzo le gbɔnye.

124 Eye megblɔ be, “Billy.” Ke edɔ̃ alɔ̃ yi me ʋĩ. Megblɔ be, “Billy,
wòea?” Ke menyɔ̃ ŋutɔ hã o.
125 Eye mesusu be, “Aƒetɔ Mawu,” meɖe nye ʋu ƒe dusisia dzi kpɔtɔ,
“nusia gɔme ɖe?”

Eye megblɔ be, “Billy. Billy.”
Ebe, “Nuka dim nèle?”
Eye mebe, “Wòe nɔ nu ƒom nama?”
“O. Nukaŋutie?”

126 Eye megblɔ nɛ be, “Medi be magblɔ nyaa ɖe na wò. Meku drɔẽ
aɖe va yi eteƒe medidi o. Èɖo ŋku dzi be yekpɔ ŋutsu ma si ɖi nye
kple Fletch mahã? Nabia dawò ne ètrɔ yi ɖe Tucson, melĩ drɔẽ sia nɛ.
Ke, Billy, nane le dzɔdzɔm, Nua le dzi yim fifi laa. Nane nɔ nu ƒom
nam, ke me—mesusu be wò Ye.”
127 Etrɔ kpɔm saga ɖeƒomevie, hetɔ sẽ, ɖe míenɔ ʋu kum yina. Eyata,
le minuti ʋee aɖewo megbe la, eya gadɔ̃ alɔ̃ ake. Ke nyea menɔ ʋua
kuku dzi, henɔ tame bum be, “Nuka ate ŋu anye numa ƒe gɔmeɖeɖe?”
Heganɔ ʋua kuku dzi tẽ ko, le mɔ dzi yina, eye, zi ɖeka ma ko la, Eyae
nye si gadze nu ƒom ake.
128 Eye Wògblɔ be, “Trɔ! Ɖe nyemegblɔ na wò, le gɔmedzedzea me
be, nàwɔ nyanyuigblɔla ƒe dɔ oa? Esi Meyɔ wò, le tɔsisi la me la,
ɖe Nyemegblɔ be, ‘Abe alesi wodɔ Yohanes Amenyrɔl̃a ɖa be wòdze
ŋgɔ na nye vava zi gbãtɔ la o ɖe’? Ɖe Yohanes mewu nyagblɔɖila
o ɖe? Yesu gblɔe nenema, Eyaŋutɔ be, ‘Nuka miedo go yi ɖakpɔ,
nyagblɔɖilaa?’ Ebe, ‘Ewu nyagblɔɖila hã.’”
129 Ale nua katã le tɔtrɔm va nam. Mede asi ŋu—ŋugblẽdede me.
Tete Wòɖo ŋku ame—ameawo dzi nam ake. Alesi, menɔ nusi Mose
wɔ la wɔmi, aleke Mose te ŋu kpe dukɔ la ɖo le gbeadzi? Eye aleke nye
la mate ŋu akpe amewo ɖo le gbeadzi? Nu ɖeka ma pɛpɛpɛ. Ale wòva
ɖo nusia dzi, Timoteo Evelia 4. Miɖo ŋku dzi esime míekɔ hamea
ŋu gbemagbe ŋdi, anɔ ƒe blaetɔ̃ va yi xoxo, mia dometɔ siwo nye
ame xoxoawo, esime Eyama tsɔ ati mawo fiam eye medo wo ɖe akpa
eveawo? Miɖo ŋku esia dzia? Miɖo ŋku ŋutega la dzi. Woŋlɔ ye katã
ɖe agbalẽwo kple nyaƒokawo kple nusianu dzi. Exɔ ƒe geɖewo va yi,
alesi mekpɔ nusiawo ke nye—nyemeda afɔ mɔ me na Ɖekanyenye
loo Trinita kpɔ gbeɖe o. Menɔ tsitre ɖe woƒe domedome hedo atiawo,
eye ati eve mawo ko dzi kutsetse le. Eye me…Atiawo katã tsi hekɔkɔ
de abe afɔ blaetɔ̃ ene ko eye wosẽ ɖo. Esiawo ya kɔkɔ tẽ ɖo Dziƒo;
meŋe alɔ ma ke ƒe ɖe. Mikpɔea? Ɖeka le go ɖeka dzi eye ɖeka hã
le go kemɛa dzi, eye meŋe wo. Miɖo ŋku ŋutega la dzia. Mikpɔea?
Wo ŋlɔe ɖe agbalẽwo me eye ele nye agbe ŋutinya kple nuwo keŋ
me. Eye wolia yi Dziƒo tẽ nenema, kabakaba. Eye Wògblɔ bena, “Do

wò asi ɖa nagbe kutsetse la.” Eye le esia megbe la megakpɔ kutsetse
ma ke le atitsoga ŋu, esime meʋu du yi afima. Eye Wògblɔ be, “‘Wɔ
nyanyuigblɔla ƒe dɔ. Nawu wò subɔsubɔdɔ la nu blibo. Ɣeyiɣi le vava
ge esime womaxɔ nufiafia si le blibo la o.’ Eyata megagblẽe ɖi azɔ o.
Yi azɔli la dzi.” Numawo katã trɔ va nye susu me.
130 Eye meɖo ŋku Marilyn Monroe sia dzia, nyɔnuvi si mekpɔ be
eku anɔ kwasiɖa ɖeka do ŋgɔ hafi wòva ku la, kple alesi amewo
gblɔ be ewu eɖokui, evɔ mewɔe o. Meƒo nu na wo kuɖe eŋuti,
doŋgɔ, nusi le dzɔdzɔ ge la, eye wòva me hã. Eye abe alesi wòva
me na kɔdalawo le afima; ɖeka yina nɔvia wu ge. Metsɔ nyɔnuvia
ɖe ame bubu teƒe. Nyɔnuvi bubu li, si enye etɔgãtɔɖivia, si nye—
nye—nye Danny Henry. Eŋkɔ ɖe? Jane Russell. Etɔgãtɔɖiviae, enye
Baptiste ŋutsuvi.
131 Eye menɔ mawunya gblɔm le Los Angeles, le Asi Tsalawo ƒe
ŋdinuɖuƒe. Ke Nane nɔ afima nɔ zu dam ɖe ɖoɖowɔhawo dzi, eye
Ƒuƒoƒeawo ƒe tatɔ nɔ anyi ɖe afima, kple ameŋkuta geɖewo va kpe
ta ɖe afima. Eye esi megblɔ mawunya vɔ hedzo le nyagblɔkpe dzi
yina, nɔ dzadzram ɖo be…Elabena, woɖo Gbedeasi la ɖe—ɖe—ɖe
dukɔa katã me, le radio dzi, eye wòle be woaɖɔli yaʋala la. Le liɖɔɖɔ
yaʋala ɣi sia me, esime wotsi radio la, ale be, wòaɖo Gbedeasi la
ɖa, eye woagatrɔ aɖe gbeƒã le yaʋalaléƒe la. Eye menɔ Clifton, afisi
míeɖu ŋdinuɖuɖu le. Eye esi menɔ ɖiɖim tso nyagblɔkpea kɔkɔtɔa
dzi va gɔmetɔa dzi la, ɖekakpui dzaa dzeɖekɛ aɖe si xɔ ƒe blaetɔ̃ lɔƒo
la, ƒu du va kpla asi kɔ nam. Egblɔ be, “Nyee nye Danny Henry.”
Ke nyemenya be nɔviaŋutsue nye amesi nɔ televizin la lém o. Ke,
uh, enɔ televizin la lém na Kristotɔ Asi Tsalawo. Ke eyae nye Jane
Russell, sinimawɔla ma, etɔgãtɔɖivia. Edadaa nye Pentekosteawo ƒe
mawunyagblɔla.
132 Eye esi woto du dzi gbɔna gbɔnye, hetsɔ eƒe asiwo kpla kɔ nam
la, egblɔ bena, “Mawu nayra wò, Nɔviŋutsu Branham.” Egblɔ be,
“Mekpɔ mɔ be nya sia maɖi busubɔbɔ o, gake, alesi nyea mekpɔ nua
la, Gbedeasi ma ate ŋu anye Nyaɖeɖefia ta 23 lia.” Eye esi wògblɔ
esia la, ede asi aɖeyeye dodo me. Ɖekakpuia ɖe si mese nenem nu
ma tɔgbe kpɔ o, enye Baptistetɔ le kɔmaha nu. Eye kasia ko la…Eƒe
mo tsi dã,̃ eye wòtrɔ kpɔm. Meganya nusi wòawɔ o. Ŋutsua ɖewo
nɔ anyi ɖe afisia siwo nɔ afima. Ɖe ènɔ afima, Fred? Ame nenie nɔ
afima le ɣemaɣi me? Ɛ̃ ɖe, ame etɔ̃ le afisia, wonɔ afima ɣemaɣi. Eye
meganya nusi wòagblɔ o.
133 Ke Franse nyɔnu dzɔtsu aɖe li si nɔ anyi ɖe xɔa me afisia.
Etso, gblɔ bena, “Tsyo, ema mehiã na gɔmeɖeɖe o. Enye Fransegbe
akuaku.”

Ɖekakpui la gblɔ bena, “Nyemenya Fransegbe ƒe nyati ɖeka hã
o.” Ke ɖe wòle be nyɔnua naŋlɔ nusi wògblɔ la.
134 Eye ŋutsua ɖe hã nɔ anyi ɖe dzogui dzi afima, egblɔ bena, “Ele
eteƒe. Meŋlɔ nusi wògblɔ la ɖi, Fransegbe ye.” Le keke megbe ɖaa
ke la, ŋutsu taɖa hẽ tɔa ɖe, si dzeɖeka ŋutɔ la, nɔ tsitre ɖe gli ŋu,
ezɔ va ŋgɔ etsɔ ŋɔŋlɔawo sɔ kple wo nɔewo. Eyae nye gbegɔmeɖela
na U.N., le Fransegbe me. Eye ŋutsu si le afii la nye Victor Le Doux,
si tso Arne Vick hamea me le afima, eŋlɔe daɖi. Eye mexɔ esia ƒe
gɔmeɖeɖe.
135 Miɖo to esia, ne ɖe mate ŋu axlẽe.

“Nye, Victor Le Doux, menye Franse vidzidzi akuaku; nye
Kristotɔ si wogbugbɔ gadzi, si xɔ Gbɔgbɔ Kɔkɔe. Nye adresi
enye 809 North King Road, Los Angeles 46. Medena Bethel
Temple, Kplɔla la enye Arne Vick, kplɔla. Gɔmeɖeɖe vavã si
meɖe ɖe go, na nyagblɔɖi si wogblɔ ɖe Nɔviŋutsu Branham
ŋu, si Danny Henry gblɔ ɖe Fransegbe me, le Dzove 11 lia,
1961 me, le Nyanyuie Blibo ƒe Asi Tsalawo ƒe ŋdinuɖuƒe.
Nyagblɔɖila la ƒe gɔmeɖeɖe vavãtɔ la.”

136 Azɔ, nusi Wògblɔ la esi:
Esi ètia mɔ xaxɛ la, mɔ sesẽ la ta, èzɔ le wò ŋutɔ wò titia nu.

Azɔ, mate ŋu akpɔe nenema. Ele na Mose hã, be wòawɔ eƒe tiatia.
Mikpɔea?

Etia mɔ si le teƒe tututu, nyametsotso si le teƒe, ke eyae nye
NYE MƆ.
Wote fli ɖe,NYE MƆ te, Gbɔgbɔ Kɔkɔe la gatrɔ le nya ma gblɔm.
Le nyametsotso vevie sia ta la, Dziƒo ƒe gome gãa ɖe le lala

wòm…le lalawòm.
Nyametsotso dzeani kae nye si…(Azɔ miɖo to nyuie.)
Nyametsotso dzeani kae nye esi ewɔ. Esia ɖeɖe le eɖokui si

la nye nusi awɔe, eye wòana be, dziɖuɖu triakɔ la nava eme le
lɔlɔ̃ Mawumetɔ la me.

137 Mide dze sii be, dɔwɔnya la va hafi dɔwɔnyaɖɔnya la va.
Mikpɔea, Fransegbe. Azɔ U.N. ƒe gbegɔmeɖelae ɖe esia gɔme. Eye
ɖekakpui la menya nyati ɖeka pɛ hã, mesee kpɔ—mese naneke kpɔ
nenema tɔgbe sinye aɖeyeye dodo o. Baptistetɔ wònye. Ɖeko wòva
ge eme le afima enumake, hese ʋugbe la ƒe ɖiɖi, eye wògblɔ be…eva
ɖo afima tsi tre ɖe afima heɖo tom menɔ mawunya gblɔm.
138 Azɔ, “le lɔlɔ̃ Mawumetɔ la me,” Mawume lɔlɔ.̃ Aleke wòate ŋu
anye Mawume lɔlɔ̃ ɖo ne me—menye Gbɔgbɔ Kɔkɔe lae o? Gbɔgbɔ
Kɔkɔe enye Mawume lɔlɔ.̃

139 Azɔ, eye esi nye kple Billy míedze mɔ yina la, mikpɔea, esi
miegadze mɔ la dzi yina la, Billy gadɔ̃ alɔ̃ ake. Ke Egblɔ be, “Mana
dzesi mavɔ wò.”
140 Eye megblɔ be, “Aƒetɔ, nuka…” Melala vie ke naneke medzɔ o.
Megblɔ be, “Nukae nye dzesi mavɔ, Aƒetɔ?” Eye megalala minuti ʋeea
ɖewo. Eye enumake meɖe ŋku kpɔ Billy; enɔ alɔ̃ dɔm̃.
141 Ke Egagblɔ be, “Mana wò dzesi mavɔ,” ake. Egblɔ be, “Kpɔ
ɣetoɖoƒe gome ɖoɖa tso teƒe si nèle.”
142 Eye metrɔ kɔ alea le agbalɔʋua me, be makpɔ; mewɔ blewu,
minyae. Eye, oo, míatɔwo, Aƒetɔ ƒe Gbɔgbɔ lae! Ewɔ nam abe mado
ɣli afa avi ene. Eye esi mekpɔe la, kasia mekpɔ to aɖe si ƒe tame le
ɣie. Megblɔ be, “Nyemenya, alo kpɔ dzesi mavɔ aɖeke le numa ŋu o.”
143 Egblɔ be, “Woŋlɔ wò ŋkɔ ɖe eŋu keke va yi.”
144 Mesusu be, “Nukae nye ma?” Ke megbɔdzɔ keŋ eye medze
te tɔtɔ.
145 Tete Billy fɔ gblɔ bena, “Nukae le wɔwòm?” Eye mehe nye asiwo
ɖa alea, fifia sɔŋ nɔ nye asi tem, wònye be sno nɔ dzadzam hafi.
146 Megblɔ be, “Billy, nane le dzɔdzɔm. zi ɖeka ma la mede dzesi
afisi meda ƒu le. Menya be meda ƒu le Mawu dzi.” Eye wòwɔ nam abe
ɖe mese wole ha ma dzim, hekpɔ ame ƒomevi vovovo akpe nanewo,
xɔd̃rɔwo, bunɔwo, ŋkuagbãtɔwo, kple wɔmitɔwo; mese hadziha aɖe,
hasinɔ gãwo ƒe gbe, wonɔ ha dzim be:

Anyi! Anyi! Gbɔgbɔvɔw̃o kplɔe yii. (Mienya ha la.)
Yesu va kasia ɖe ga gatɔwo.

147 Mate ŋu akpɔ be dɔlélawo mlɔ afisiafi keŋ, eye wòle nam be matɔ
te. Billy menya nusi nɔ dzɔdzɔm o. Eye mewu mo dzi.
148 Metɔ te hewu mo dzi kpɔ toa tame, eye mekpɔ togbɛ adre mawo.
Azɔ, le afisia, ne miedi be miase nane gɔme la: Tsyɔẽƒe adre nɔ toa
ɖe ƒe tame, to ɖekae, si didi agbadroƒe geɖewo. Enye to mamlɛa hafi
nage ɖe dukɔ kemɛ me; le ema megbe la to bubua ɖeke megali o. Ke
ezɔ tso ɣedzeƒe yi ɣetoɖoƒe, to tsaɖenuwo, eye sno tsyɔ tame nɛ.
149 Tsyɔẽƒe sue eve gbãtɔwo li, eye emegbe tsyɔẽƒe gãa ɖe li; eye
emegbe tsyɔẽƒe sue bubu li, eye emegbe tsyɔẽƒe gã bubu li; eye
emegbe tsyɔẽƒe suea ɖe, eye emegbe to kɔkɔ, gã, didia ɖe li, si sno
tsyɔ tame na. Eye megblɔ be, “Aƒetɔ, nyemese esia gɔme o.”
150 Egblɔ be, “Tsyɔẽƒe nenie le afima?”
151 Megblɔ be, “Adree le afima.”
152 “Ŋɔŋlɔdzesi nenie le wò ŋkɔ me? B-r-a-n-h-a-m, M-a-r-r-i-o-n B-
r-a-n-h-a-m.”

153 Ke tsyɔẽƒe tɔxɛ etɔẽ le afima. Egblɔ be, “Tsyɔẽƒe etɔ̃ mawoe nye
heheŋusẽ gbãtɔ, evelia, kple etɔl̃ia. Gbãtɔ enye wò subɔsubɔdɔ ƒe
akpa gbãtɔ la, togbɛ sue aɖee; emegbea wò heheŋusẽ gbãtɔe, ekɔkɔ
vie.” Mienyae, dzesi le asi ŋu. Esia megbe la dometsotso via ɖe le
eme afima, si nye ɣeyiɣi si me mehe ɖe megbe be ɖeɖi te ŋunye
akpa. Mia dometɔ geɖewo ɖo ŋku edzi. Eye emegbe dzimenyawo
nyanya va, si nye heheŋusẽ evelia. Azɔ mexɔ bubu, anɔ ƒe ʋeea ɖewo
va yi le afisia kuɖe totsutsyɔẽ sue mawo tɔgbe ŋu, mikpɔea, tsã ma
abe ɖe nye subɔsubɔdɔ la meva haɖe o ene, eye le esia megbe la
etɔl̃ia va.
154 Etɔ̃ enye nuwɔwɔwunu ƒe nɔmba, mikpɔea, etɔl̃ia la. Totsutsyɔẽ
kemɛa nye atɔ,̃ amenuveve ƒe nɔmba. Eye totsutsyɔẽ bubu kemɛa
nye adre, nɔmba si nye nuwɔ-…si nye blibodede, nuwuwu. “Ŋkeke
adẽ miawɔ dɔ. Adrelia enye Sabat,” kwasiɖa la ƒe nuwuwu, ɣeyiɣi
la ƒe nuwuwu. Mikpɔea? Eye metɔ te hetsɔe fia Billy. Eye mele ŋku
ɖe wo ŋu.
155 Egblɔ be, “Ema la, nakpɔ kelili. Ne va me kpɔ be ɖikekea ɖe ɖo
wò susu me la, ɖo ŋku teƒe sia dzi, natrɔ va afisia.”
156 Eye Billy ƒo abɔta nam, gblɔ bena, “Papa, kpɔ ɣedzeƒe gome ɖa!”
Ke aleke wòdzɔe nenema, nyemenya o, ke le mɔa ƒe ɣedzeƒe kpa
dzi afima la aɖukpo bibi aɖe li. Te ɖa tso du ɖesiaɖe ƒomevi gbɔ
agbadroƒewo ƒe agbadroƒewo, eye gbeɖuɖɔ ɖukpo xoxoea ɖe le mɔa
ƒe mia me afima.
157 Metrɔ yina ɖe agblea me. Amen. Tɔgbui loo ɖekakpui o la, mele
agbe alo meku o la, maɖo to Mawu halase esi ku naɖe gam. Meda
ƒu le Aƒetɔ la dzi, menye le nye didi nu o. Eɖanye be mewɔ…Medze
agbagba…Mina magblɔ esia de me. Mikpɔea? Nyaƒoka la gakpɔtɔ
sɔgbɔa? Mina magblɔ esia de me. Medi be—medi be makpɔ Yesu
Kristo naɖe ɖe go kpotsotsoa ɖeke manɔŋue. Eye mina mi nɔvi siwo
le to ɖom nyaƒoka sia, kple mi hame sia miaɖo ŋui, tso egbe sia dzi be,
susu si tae miekpɔ kpɔtsotsoa ɖeke o la, kple susu si tae le ƒe siawo
katã me la miate ŋu agblɔ nya ɖeke si wogblɔ alo wɔ kpɔ gbeɖe o
la negbe nusi va me la. Meka atam na amesiame be nehe nu ɖeka
le akpewo dome va nyagblɔkpea dzi, eɖanye dzimenyawo nyanya,
alo nyagblɔdoŋgɔ tso nusi ava dzɔ ŋutie o la; edzɔna tututu tà. Azɔ,
ne hame la xɔ edzi se la, neɖe, “Amen,” ale be…[Ƒuƒoƒea gblɔ be,
“Amen.”—Tala.] Amea ɖeka pɛe hã mele xexeame ate ŋu atsɔ nu
ɖeka fiam o. Ke nusia nanɔ nyanya na hame si le afisia kple hame
si ava va la be: ne Mawu tutu ame de tsitó aɖe me, eye amea meʋã
kura o vaseɖe esi Mawu nagblɔe nɛ hafi o la, xɔse kui mewɔ ɖeka
kple numa o. Ema la Mawu ye le tutuwòm yi nane gbɔ. Eye nusia
atu subɔsubɔdɔ la aɖo teƒea ɖe si amea ɖeke mate ŋu agblɔ nya ɖeka

pɛ atsi tre ɖe eŋu o. Gake tso fifi dzi la, mina maƒo nu na mi gbã
le Aƒetɔ ƒe Ŋkɔ me, hafi miava see, elabena ele be mayi le xɔse me.
Ele be mawɔe le xɔse me, meɖasusui be ele teƒe loo mele teƒe o,
alo nuka kee hã. Mewɔna nye tiatia nyuitɔ kekeake, hezɔna ɖawɔnɛ.
Elabena menye nugbegblẽ wònye o, le esi melala ʋuu vaseɖe esime
Wògblɔ nam be mayi ɖawɔe la ta. Melala Eyama. Eyata menye nyee
o; Eyamae.
158 Ke, mikpɔea, gɔ̃ hã Paulo Kɔkɔe gã la hã ɖo xaxawo me ɣeaɖeɣi.
Eye zi geɖe ne Mawu wɔ nanewo alo ɖe mɔ Eƒe subɔlawo wɔe la,
emawoe nyena vodadawo, bene matsɔ ɖo kpe ale nusiawo dzi. Azɔ,
míenya be amegbetɔwo ate ŋu awɔ vodadawo, gake Mawu ya mate
ŋu awɔ vodadaa ɖeke o. Ke azɔ ne meyi mawunya gbedzi, hele yiyim
abe alesi me—mewɔnɛ ene la, ke ehiãna be mawɔ ɖoɖo da ɖi ɖe
takpekpe siwo gbɔna ŋu aha—ahade nusianu ɖoɖo me. Ke amea ɖe
menya nu o la esiae nye ɣeyiɣi dzeani ma si gbɔna si ke míele mɔ
kpɔm na la. Eye kakaɖedzitɔe nenye be “Nusia le eɖokui me nye nu
triakɔ si ana be woava me, eye woawɔe be, dziɖuɖu gãtɔ wu la nava
eme le lɔlɔ̃ me le lɔlɔ̃ Mawumetɔa me,” ke le afima la dɔwɔnya la do
ŋgɔ na dɔwɔnyaɖɔnya la, ekema la Mawume lɔlɔ̃ ye, esi enye Mawu.
Mikpɔea? Ke azɔ ehĩa Mawu ƒe lɔlɔ̃ be naɖe zɔ yi ŋgɔgbe afima aɖatsi
tre ɖe gbagbaƒe na dukɔ la.
159 Ke Ricky kple Ricketta siawo, amesiwo gblɔ nya maɖinyawo ale
gbegbe, eye meyɔ wo be “Ricky” kple “Rickettawo,” Mawu na menya
be mele nam be mawɔ nenema o, elabena wo dome ame geɖe ganye
Ye viwo kokoko. Menye…Womate ŋu awɔ naneke tso eŋu o elabena
woƒe nuwɔwɔ to vovo ale gbegbe. Hame xoxoe, fafɛ yɔyrɔe siawo
dometɔa ɖewo lé wo ɖi, gbɔgbɔ mae le wo dzi, eye wole ga—gaxɔ
me geɖe wu abe alesi Israel nɔ gaxɔ me ene, nenema tututu wu esime
Mose yi ɖaɖe ga wo tso kluvinyenye me. Amegbetɔ siwo lɔ̃ Yesu
Kristo la, woasubɔ Eyama ne ɖe woanya nusi woatsɔ asubɔ Eyamae la
ko. Ke wole kluvinyenye me le kɔmahatsɔŋkɔ nuɖoanyi te si gblɔna
na wo be, “Gawɔ esi o, eye gawɔ kemɛ o.”
160 Gake ele be Mawu ƒe yɔyɔ nava be, “Amesiame si di be yeazɔ
ɖota Ŋugbedodonyigba dzi la, nezɔ azɔli.” Míele míaƒe mɔ dzi ɖota
Ŋugbedodonyigba dzi. Amen. Na woava, azɔ azɔli. Míele mɔ dzi
yina Kristo kpe ge le nuwuwuɣi. Ke medi be mahe esia vɛ na mi
ale be miakpɔe, eye mafia mi be, ame ate ŋu awɔ vodada, ne eɖi
anukware hã.
161 Mose bu seselelãme si wòɖo na eƒe dukɔ elabena wogbe toɖoɖo
eyama. Ke, Nɔviŋutsu Roy, èkpɔ wò drɔẽ laa? Ke azɔ nyemate ŋu
ayi, kple subɔsubɔdɔ aɖe nenema o, vaseɖe esime mase le nye dzi
me ɖebubue, meka be Mawu gblɔe nam o. Ke emae nye tɔtrɔ ma

si Nɔviŋutsu Roy…kpɔ be egogo. Ele be nane natrɔm, elabena nye
ŋutɔ, le nye dzi me la, ne medo go yi ɖe afima kple seselelãme si le
menye fifia la; megale esem le menye be ehiã be woase Gbedeasi ma
hafi, ehiã be woawɔe hafi. Ke seselelãme si dze be wòanɔ menye na
amewo la meli o. Vaseɖe esi maxɔ seselelãme ma la, mehĩa nam be
mayi kura o, elabena mava zu ayemenuwɔla.
162 Ke ƒe siawo katã la medze agbagba subɔ Eyama kple dzi
ɖianukware, eye nyemele go do ge ayi afima esi manye ayemenuwɔla
o. Ele be masee le menye, bena menye Ricky kple Ricketta ye
o, eye menye hatsotso sia ye o. Ke boŋ Mawu viwo wonye le
kluvinyenye me, amesiwo gbɔ wòle be mayi. Vaseɖe esi masee le
menye nenema la, ɖeko manɔ ɣeyiɣi gblem ƒo xlã, anɔ mawunya
gblɔm le takpekpegã aɖewo me kple nuwo keŋ, gake manɔ lalam.
163 Hadzidzi suea ɖe le asinye. Nyemate ŋu adzii o. Ɖeko medi
be maxlẽe na mi. Nɔviwo, ɖeko mele eɖom ɖe eteƒe ɖeƒomevie.
Nyemetsɔ ɖesiaɖe daɖe enɔƒe haɖe o. Mèŋlɔe nyuie o. Nyemenya ne
mate ŋu alo nyemate ŋu axlẽe gɔ̃ hã o. Esɔ ɖe gbeɖiɖi la nu kple Dukɔ
La Ƒe Aʋadeha, “Gloria, gloria, aleluya!” Misee kpɔ. “Gloria, gloria,
aleluya!” Ame nenie? Tsã ya ɖe, mí katã miese esia kpɔ.

Mawunyagblɔlaa ɖe le sɔ dzi va le eme tsom,
Biblia xoxoa ɖe le esi eye tu le abɔta nɛ;
Ele Ŋgbedodonyigba aɖe ƒe nya gblɔm le dzogbe,
Ele sɔ dzi, le ha dzim.
Ziɔ ɖee, ziɔ ɖee,
Ziɔ ɖe Mawu ƒe abɔwo me ɖaa;
Ziɔ ɖee, ziɔ ɖee,
Ziɔ ɖe Mawu ƒe abɔwo me ɖaa.
Egblɔ be ʋɔnudɔdrɔ̃ gbɔna kple dzo kple

dzokpewo;
Be Mawu dzra, Dziƒo fiaɖuƒe ɖo na ame

dzɔdzɔewo;
Esime wòle toa liam la, mese wòle ha sia dzim,
heva le eme tsom.
Ŋusẽa ɖe li, ŋusẽ, wɔa nukudɔwo
Le Alẽvia ƒe Ʋua me;
Ŋusẽa ɖe li, ŋusẽ, oo, wɔa nukudɔwo,
Le Alẽvia ƒe Ʋu xɔsi la me.

164 Mawunyagblɔlaa ɖe le sɔ dzi. Mieɖo ŋku edzia. Mikpɔea?

Azɔ eƒe tu la do xo, kpɔ ɖa etsɔe ku gli ŋu;
Eƒe Biblia hã tsi ŋutɔ, eye ʋuʋu…dedi blae; (Esɔ

gbe.)
Ke Gbedeasi Sia atsi tre ɖe mía ŋu Gbemagbe,
Mawu Nya le zɔ ɖem.

Amesiame:
Gloria! gloria, aleluya!
Gloria! gloria, aleluya!
Gloria! gloria, aleluya!
Eƒe Nya le zɔ ɖem.

165 Mele esia srɔ̃ ge. Menɔ tsitrenu ŋdi sia esime menɔ nusia ŋlɔm,
hetsɔ nye asi ɖo nye tu xoxoe la dzi si le gli ŋu. Mesusu be,
“Magadidi o.”

Eƒe tu la do xo, kpɔ ɖa etsɔe ku gli ŋu, (Esɔ gbe.)
Eƒe Biblia hã tsi ŋutɔ, eye ʋuʋudedi blae;
Ke Biblia me Gbedeasia…latsi tre ɖe mía ŋu

Gbeɖeka;
Eƒe Nya gale zɔ ɖem.

166 Mawu ƒe Nyateƒe enye Biblia sia! Ɛ̃ ɖe. Yesu Kristo nye eyama ke
etsɔ, egbe, yi ɖe mavɔ mavɔ me.
167 Mawunyagblɔlaa ɖe le sɔ dzi tsɔ eƒe tu ku dzime, le eƒe Biblia le
asi, ele sɔ dom to dzogbe, kple le towo dzi, kple le ʋe goglowo me
kple afisiafi, hele gbeƒã dem Millenium si gbɔna, kple Ʋɔnudɔdrɔ̃ si
gbɔna kple dzo bibi la na ame madzɔmadzɔwo, eye wòle gbeƒã ɖem
Mawu ƒe Fiaɖuƒe na amedzɔdzɔewo. Nyateƒee. Winchester tu dakprr
tsitsi la lé yebia. Ke Biblia ya la, wo—wotsɔ gbɔdɔdɔ gbalẽ aɖe ɖɔli
Eteƒe. Gake Mawu ƒe Nyateƒe la kpɔtɔ le azɔli dzi. Ewɔ Eɖokui vavãe
nenema ke egbe, heɖo kpe dzi, abe alesi Wónɔna ɖaa ene.

Mawu ƒe Nya le zɔ ɖem!
Gloria! gloria, aleluya!
Gloria! gloria, aleluya!
Gloria! gloria aleluya!
Eƒe Nya le zɔ ɖem.

168 Nukaŋutie? Amea ɖe le Etsɔ ge. Elabena Yesu Kristo nye eyama
ke etsɔ, egbe, yiɖe mavɔmavɔ me. Mina míagadzii ake. Azɔ míetsaka
le afisia, Metodisteawo, Baptisteawo, Lutheranwo, nu bubu ɖesiaɖe.
Esime míele hagbe susɔe ma dzim la, mina míana asi kple amea ɖe
si le wò axa dzi, ekema míakpa.
169 Ke azɔ, miɖo ŋku dzi, mi amesiwo le mia ŋutɔ miaƒe hame yi ge
la, miheyi fiẽ sia. Mido gbe na miaƒe kplɔla nam. Eye—eye mido gbe

ɖa ɖe tanye, mia dome amesiame. Eye ake la medi be miaɖo ŋku dzi,
ne afia ɖeke meli miayi o la…

[Nɔviŋutsu Branham ƒo nu na Nɔviŋutsu Neville—Tala.] Evɔ ne
nane le mia ŋu la.

Le Nɔviŋutsu Neville ƒe gbedeasia megbe fiẽ sia la, ne egblɔ eƒe
gbedeasia vɔ la, ekema medi be mawɔ nyaƒoka si mana ŋkɔ be Eƒe
Vava Ƒe Dzo Dzĩ Miamiamia La, mikpɔea, egbe fiẽ. Aƒetɔ nayra mi azɔ.
Ke kwasiɖa si gbɔna la, mele, Kwasiɖagbe si gbɔna, ne Aƒetɔ lɔ̃ la, ate
ŋu anye be magava afisia ake be mawɔ nyaƒoka bubu, elabena ele be
manɔ Arkansas kwasiɖa sia si gbɔna.
170 Esɔ gbe, azɔ mina miagadzii ake, eye míana asi azɔ.

Gloria! gloria, aleluya!
Gloria! gloria, aleluya!

Aƒetɔ Yesu, yra takuvi siawo…?…le Yesu Kristo…?…
…dzo.

Kafukafu na Mawu! Azɔ mina míade ta to vie ko.
171 Èle game dzi tututu, Nɔviŋutsu Ruddell. Zɔ va afii le minuti ɖeka
me nado gbe ɖa. Nɔviŋutsu Ruddell, mía nɔvi hadɔwɔlawo dometɔ
bubu si le afisia, tso hamewo ƒe hadɔwɔwɔ sue si le mía si la me, esia
de nu hawo katã me. Ke mese alesi Nɔviŋutsu Ruddell tsi tre kalẽtɔe
na—na Nyanyuie la. Ke ale ma—magblɔ nya sia, Nɔviŋutsu Ruddell,
bena nusianu si le mɔa dzi la…Mawu medo vovo ƒe seƒoƒo ba ŋugbe
o. Ke boŋ Edo aʋawɔwɔ ƒe ŋugbe, ɛ,̃ gake Edo dziɖuɖu ŋugbe hã.
Nuae nye ma.
172 Meɖo ŋku dzi be esime mexɔ tsitrenɔnɔ sia gbã la, gɔ̃ hã nye
ŋutɔ danye kple fofonye wodi be yewoanyam le aƒe me. Mikpɔea?
Gake, oo, míatɔwo, aleke wɔ hafi menyrɔ̃ wo le Aƒetɔ Yesu ƒe Ŋkɔ
me! Mɔkpɔkpɔ ɖeka si le asinye egbe la ɖe tsitrenɔnɔ la tae. Dzi le
dzɔyem ŋutɔ bena Biblia ƒe Gbedeasi, si tso mawunyagblɔla sɔdola
xoxo la dzi va ɖo fifi la…Togbɔ be amewo ƒe asi su Edzi eye wokpa
le Eŋu le afisiafi hã, eye wotu kɔmahatsɔŋkɔwo hetsɔ kredowo kple
nu bubu ɖesiaɖe de Eme hã, Nyateƒe ma gale azɔli dzi kokoko. Ele
teƒe. Egale azɔli dzi kokoko.
173 Mawu nayra mi, mia dome amesiame, eye míele mɔ kpɔm be
míagava kpɔ mi kpuie. Vaseɖe ɣemaɣi la, ɖe mialɔ̃ ave nunye le
nu ɖeka sia me azɔa, mi amesiwo le afisia kple esiwo le to ɖom
nyaƒokawo siaa, mi nɔviawo? Mido gbe ɖa be Mawu natsɔ numa si
bu ɖem le ameɖokuikpɔkpɔɖeɖe ma me le afima la ɖo nye dzi dzi.
Ele bɔbɔe ŋutɔ be ame natu ameɖokuikpɔkpɔɖeɖe ƒe gli.

Meɖo dze nyitsɔ kple Nɔvinyeŋutsu Way si nɔ anyi ɖe afisia, si
le tsitrenu le ŋgɔgbe afii. Enye ame nyuia ɖe, gake etsɔ eɖokui de
ɖokuikpɔkpɔɖeɖe me, ɖokuikpɔkpɔɖeɖe ƒomevi bubue, ewɔ numa
ke tututu. Nɔviŋutsu Way, àte ŋu awɔe bɔbɔe; ɖeko nàxɔ nu suea
ɖe ɖe wò susu me, ayi dzi anɔ nua susum nenema. Trɔ yi nàtsɔe
sɔ kple Ŋɔŋlɔawo, akpɔ ɖa be enyo loo menyo oa, eye nàyi dzi tso
afima. Ɛ̃ ɖe. Seseleameme na amewo nagabu ɖe mi o. Mikpɔea? Ele
be miaɖo ŋku dzi be menye atiwɔe wotsɔ wɔ wo o. Ŋutilã kple ʋu
wonye, amegbetɔwo si me luʋɔ le. Mido gbe ɖa ɖe tanye, mi katã, ne
mielɔ.̃ Mawu nayra mi azɔ.

Míade ta to eye míabia Nɔviŋutsu Ruddell nenye be alɔ̃ la be…
174 Taflatse? [Nɔviŋutsu Parnell gblɔ be, “Nɔviŋutsu Branham, nane
li medi be magblɔ, si axɔ aɖabaƒoƒo afã ko.”—Tala.] Yoo, nɔviŋutsua.
[Nɔviŋutsu Parnell lĩ drɔẽ aɖe si wóku la.] Kafukafu na Mawu!
Amesia nye osɔfo. Ɖewohĩ ameaɖe manya o. Ke enye hatsotso ɖeka
sie, ɣeyiɣi menɔ asinye ŋdi sia o, enɔ drɔẽ mawo ƒe ɖeka me, esi ke ƒo
nu tso ŋunye be medzo yina afii bubu, mikpɔea, dzo yina Ɣetoɖoƒe,
dzo yina ɖe Ɣetoɖoƒe ɖaa le ɣeyiɣi mamlea sia me. Nɔviŋutsu J.
T. Parnell.
175 Azɔ, ɖewohĩ amedzrowo ate ŋu anɔ anyi siwo anɔ nya biam
wo ɖokuiwo, kuɖe amesiwo kua drɔẽwo ŋu, kuɖe drɔẽkulawo ŋu.
Gbeɖe, milɔña ɖe drɔẽ ƒomevi ɖesiaɖe kple nuwo dzi o, gake míexɔ
edzi se be Biblia gblɔ bena, “Eye wòava eme le ŋkeke mamleawo
me, bena Matrɔ Nye Gbɔgbɔ akɔ ɖe amewo dzi; eye woagblɔ nya
ɖi, eye woakpɔ ŋutegawo, eye woaku drɔẽwo.” Eye zi alesi esia le
Biblia ƒe axawo dzi ko la, enye nye dɔdeasi be maxɔ edzi ase eye
maɖe gbeƒãe. Ke ne amewo bɔ drɔẽwo la, ne Aƒetɔ mena gɔmeɖeɖe
la o la, mieɖea asi le eŋu wòyina. Ke ne enye nanee…Ne amea ɖe
do aɖeyeyewo la, ele be wòanye nane si yina hame la, eye ele be
wòava eme, hã. Ne míekpɔ emevava o la, anye gbɔgbɔvɔẽ. Ele be
wòava eme, elabena aɖeyeyewo ƒe gɔmeɖeɖe la nyagblɔɖi wònye.
Míenya be ele teƒe. Eyata miedina le afisia be míanɔ Biblia ƒe agbe
alesi ko Wòfianɛ. Migaɖe naneke le Eme alo atsɔ naneke akpe ɖe Eŋu
o, ke minɔ Eƒe agbe alesi Wòle. Woayra Aƒetɔ la. Esiae kpe ɖe ŋunye,
Nɔviŋutsu J. T., be mexɔ edzi se…Mawu megblɔ nam be mayi azɔ be
mawɔ kpɔmewɔe kple nuvɔ̃ o, ke boŋ be mayi eye manɔ ewɔm ko.
Mikpɔea?
176 Mina míado gbe ɖa azɔ. Nɔviŋutsu…[Nɔvinyɔnua ɖe do ɣli
le ƒuƒoƒea me—Tala.]…Nu dze amea ɖe dzi. Milala vie. Mikpɔtɔ
nɔ anyinɔƒe, amesiame. Mikpɔea? [Nɔviŋutsu Branham dzo le
nyagblɔtia dzi heyi ɖe ƒuƒoƒea dome.]

177 Dziƒoʋĩtɔ Fofo, na be Wò nublanuikpɔkpɔ kple nyonyo nanɔ anyi
kple Nɔviŋutsu Way. Le Yesu Kristo ƒe Ŋkɔ me, na be wòtrɔ gbɔ dzro.
Trɔe gbɔ vɛ na mí, Aƒetɔ, eye nana ŋusẽ kple lãmesee.

Eyata kpe ɖe ŋunye, eƒe dzi gade asi ƒoƒo me ake! Minɔ anyi kpoo,
amesiame, eye mido gbe ɖa ko.

Aƒetɔ Yesu, na be Wò nyonyo kple nublanuikpɔkpɔ nanɔ anyi
kple Nɔviŋutsu Way, le Yesu Kristo ƒe Ŋkɔ me.
178 Evɔ. Esime mele tsitre ɖe vɔsamlekpui sia dzi le afisia, si wogblɔ
kuteƒe mawunyawo le fũ la. Esi metsi tre ɖe afisia, afisi ame alafawo
do gbe ɖa na Kristo wova me la. Medo asi ɖa lée, eƒe ŋkuwo tɔ te, eƒe
dzi tɔ te. Eye menye naneke wu be meyɔ Yesu Kristo ƒe Ŋkɔ o, eye eƒe
dzi gade asi dɔwɔwɔ me…?…Abe atitsoga ƒe subɔla ene la, mele esia
gblɔm le Yesu Kristo ƒe Ŋkɔ me. Ɖe Eyama mewɔ nuku oa? [Ƒuƒoƒea
gblɔ be, “Amen.”—Tala.] Dzitsoame ye. Mikpɔea? Meda akpe geɖe
be eva me zi ɖeka fifi laa, tsɔwu be wòalala vaseɖe esime míadzo.
Mikpɔ Mawu ƒe amenuvevea? Woayra Aƒetɔ la!

Mina míabɔbɔ ta.
179 Dziƒoʋĩtɔ Fofo, míele akpe dam na Wò azɔ ɖe Wò dɔmenyonyo
kple Wò nublanuikpɔkpɔ ta. Èle mía dome ɖaa tegbe. Nam, Aƒetɔ,
Ami ɖe nye akaɖi me. Nam Aƒetɔ la ƒe—ƒe—ƒe—ƒe Atikplɔ, be mate
ŋu ado Esia ɖa, ɖe dɔnɔwo kple fukpelawo dzi. Bena mate ŋu ahe Esia
vɛ ɖe…be mahe gaɖeɖe vɛ na amesiwo nye hiãtɔwo, eye ʋɔnudɔdrɔ̃
na amesiwo gbe Esia. Na wòava me, Fofo. Míeda akpe na Wò ɖe Wò
dɔmenyonyo la katã ta, le Yesu Krsito ƒe Ŋkɔ me. Amen.

Nɔviŋutsu Ruddell, Mawu nayra wò, nɔviŋutsu. 

Jeffersonville, Indiana, U.S.A. wolée ɖe nyaƒoka dzi hetae pɛpɛpɛ ɖe Iŋlisigbe me.
Eʋegbe ƒe gɔmeɖeɖe sia nye esi Voice of God Recordings ta hemã. wolée ɖe nuƒoka
dzi hetae pɛpɛpɛ le Iŋlisigbe me. Eʋegbe gɔmeɖeɖe sia nye esi Voice of God Recordings
ta hemã.

Copyright ƒe kaklãnana

Dzenawo katã nye etɔ. Woate ŋu ata agbalẽ sia le ame ŋutɔ 
ƒe agbelẽtam dzi hena eŋudɔ wɔwɔ na ame ɖokui alo na 
emamã, femaxee, sigbe Yesu Kristo ƒe Nyanyuie kaka ƒe 
dɔwɔnu ene. Womate ŋu adzra agbalẽ sia loo atae le agbɔsɔsɔ 
gã me, adae ɖe website dzi alo aƒo tee ɖe ma ɖe me daɖi 
be woagava tsɔe, alo aɖe egɔme ɖe gbe bubuwo me, alo azãe 
atsɔ bia gae mɔɖeɖe si woŋlɔ maxɔmaxɔ tso Voice Of God 
Recordings gbɔ o ®.

Hena nananyanya bubu geɖewo alo nu bubu geɖewo ƒe xɔxɔ 
la, taflatse miŋl nu na:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


